
 

 

 

 

 

 

 
 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑕᑯᔭᑦᓴᖑᕐᑎᑕᖏᑦ 

 

 

 

 

ᑲᑎᕕᒃ ᐊᕙᑎᖃᑦᓯᐊᕆᐊᖃᕐᓂᒧᑦ ᑐᑭᑖᕐᑐᐃᔩᑦ  

 

ᐃᓄᓐᓂᒃ ᑭᓪᓕᓯᓂᐊᕐᓂᖅ 

 

 

 

ᕌᖕᑲᓚᒻ ᐅᔭᕋᕐᓂᐊᕕᐅᑉ ᑲᔪᓯᑎᑕᖏᑦ 2020 ᐅᖓᑖᓂ (ᐱᓇᓱᐊᕐᑌᑦ II 

ᐊᒻᒪᓗ III) 

 

“ᓯᕗᒧᑦ ᐱᓇᓱᒐᖅ” 
 

 

 

 

 

 

 

 

 

 

ᓴᓪᓗᐃᑦ ᐊᒻᒪᓗ ᑲᖏᕐᓱᔪᐊᖅ, ᓄᓇᕕᒃ 

 

ᐁᐸᔭᓕ 3-6, 2017 



ᒪ ᑉ ᐱ ᒐ ᖅ  | 1 

ᑐᓴᕐᑎᓯᕐᖄᕈᑏᑦ 
 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ (ᑫᐋᔩ), ᐱᖁᔭᑎᒍᑦ ᑭᒡᒐᑐᕐᑎ ᓄᐃᑕᕕᓂᖅ ᐱᑦᔪᑎᒋᑦᓱᒋᑦ ᐃᓄᐃᑦ 

ᒪᓕᓪᓗᒍ ᐱᖁᔭᖅ ᐱᑦᔪᑎᓕᒃ ᓄᓇᓖᑦ ᑲᕙᒫᐱᖏᓐᓂᒃ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ 

(R.S.Q., c. V-6.1), ᕿᒥᕐᕈᓯᒪᓕᕐᑐᖅ ᐊᑐᐃᓐᓇᓂᒃ ᓯᑯᑦᓴᔭᖁᑎᓂᒃ ᐱᑦᔪᑎᓕᓐᓂᒃ ᕌᖕᑲᓚᓐᒥ 

ᐅᔭᕋᕐᓂᐊᕕᒻᒥ ᑲᔪᓯᑎᑕᖏᓐᓄᑦ 2020 ᐅᖓᑖᓂ (ᐱᓇᓱᐊᕐᑌᑦ II ᐊᒻᒪᓗ III). ᒪᓕᓪᓗᒍ ᑫᐋᔩᑉ 

ᑎᓕᔭᐅᒪᓂᖓ, ᐅᖃᐅᓯᕗᑦ ᐊᒻᒪᓗ ᐃᒣᒋᐊᓖᓚᒍᑎᕗᑦ ᑐᓴᕐᑕᐅᑎᑕᐅᕗᑦ ᐱᕙᓪᓖᒋᐊᕈᑎᒋᔭᑦᑎᓂ 

ᑲᔪᓯᖏᓐᓇᓚᖓᔪᓂᒃ ᐊᑐᕋᑦᓴᑕᕐᓂᓄᑦ ᐱᕙᓪᓕᐊᓂᓕᕆᓂᕐᒥᒃ ᑲᑎᕕᐅᑉ ᓄᓇᖓᓂ ᐊᒻᒪᓗ 

ᓄᐃᑕᑎᑦᓯᓱᑎᒃ ᓄᓇᓕᓐᓂ ᐊᒻᒪᓗ ᓄᓇᓕᓕᒫᓂ ᐃᓱᒪᒋᔭᐅᕙᑦᑐᓂᒃ. 

 

ᐅᖃᐅᓯᕗᑦ ᑐᓴᐅᒪᑦᓯᐊᓂᑦᑎᓄᑦ ᑭᓯᐊᓂ ᐅᖃᐅᓯᕆᕙᕗᑦ ᐊᒻᒪᓗ ᓄᐃᕙᓪᓕᐊᑎᓯᒪᕙᕗᑦ ᒪᓕᑦᓱᒋᑦ 

ᐃᓗᓕᖏᑦ 2014-ᒥ ᐸᕐᓇᓯᒪᐅᑎᒃ ᑐᑭᓯᓂᐊᕐᓂᒧᑦ ᑐᓴᕐᑎᓯᐅᑏᑦ (ᑐᓴᕐᑎᓯᐅᑏᑦ) ᐊᒻᒪᓗ 2015-ᒥ 

ᓄᓇᕕᒻᒥ ᐃᓄᐃᑦ ᐅᖃᒻᒪᕆᐅᑎᖏᑦ. 2013-ᒥ, ᓯᕗᓕᕐᑎᖏᑦ ᓯᑕᒪᐅᔪᖕᖏᒐᕐᑐᑦ ᓄᓇᕕᒻᒥ ᑎᒦᑦ 

ᐃᓚᐅᓯᒪᔪᑦ ᑐᑭᓯᓂᐊᕐᓂᓄᑦ ᑲᑎᒪᓂᕐᓄᑦ ᐃᓘᓐᓀᓂ ᓄᓇᓕᓐᓂ ᐊᒻᒪᓗ ᓄᓇᕕᒻᒥᐅᑦ ᐃᓄᐃᑦ 

ᓯᓵᓯᐱᒥᐅᑦ ᐊᒻᒪᓗ ᒪᓐᑐᔨᐊᓚᒥᐅᑦ, ᐊᒻᒪᓗ ᓇᔅᑲᐲᑦ ᒐᐅᒐᐅᒐᑦᓯᑲᒪᒥᐅᑦ. ᑐᓴᕐᑎᓯᐅᑏᑦ 

ᓄᐃᑕᑎᑦᓯᔪᑦ ᐃᓗᐃᒃᑲᓂᒃ ᓯᕗᓂᕐᒥ ᑕᑯᓐᓇᑕᖏᓐᓂᒃ ᓄᓇᕕᒻᒥᐅᑦ ᐃᓄᐃᑦ, ᐃᓚᒌᑦ ᐊᒻᒪᓗ ᓄᓇᓖᑦ, 

ᐊᒻᒪᓗ ᓄᑕᐅᓪᓕᑎᕆᓯᒪᓂᐅᑉ ᐱᓇᐊᖃᑎᒌᒋᐊᖃᕐᓂᖏᓐᓂᒃ ᓄᓇᓕᓕᒫᓂ ᑎᒦᑦ, ᑯᐯᑉ ᑲᕙᒪᖓᑕ 

ᐊᒻᒪᓗ ᑲᓇᑕᐅᑉ ᐊᒻᒪᓗ ᐃᓂᕐᓯᕕᑦᓴᔭᓂᒃ ᐱᓇᓱᕝᕕᓂᒃ ᐱᕙᓪᓕᐊᑎᑦᓯᔩᑦ. ᓇᓗᓀᕐᓯᓯᒪᔪᑦ ᓯᕗᓂᕐᒥ 

ᑕᑯᓐᓇᑕᐅᔪᓂᒃ ᐃᓚᖃᕐᑎᓗᒋᑦ ᐊᐅᒡᒉᓯᒪᓪᓚᕆᓐᓂᑎᒍᑦ ᐸᕐᓀᒍᑎᓂᒃ ᐊᒻᒪᓗ ᐊᐅᓚᑦᓯᓂᕐᓂᒃ 

ᑐᕌᖓᔪᓂᒃ ᓄᓇᕕᒻᒥᐅᓄᑦ ᐃᓄᓐᓄᑦ ᖃᓄᑐᐃᓐᓇᓕᒫᖅ ᐱᑦᔪᑎᓕᓐᓂᒃ ᐃᓅᓯᕐᒥᓂ, ᓄᓇᓕᒥᓂ ᐊᒻᒪᓗ 

ᓄᓇᓕᓕᒫᓂ. 

 

ᐅᖃᕐᓗᒋᑦ ᑐᓴᕐᑎᓯᐅᑏᑦ (ᖁᕐᐱᒐᖅ 171) 

 

“ᖃᓪᓗᓈᑦ ᐃᔨᖏᑎᒍᑦ ᐃᓕᓐᓂᐊᓯᒪᔪᑎᒍᑦ ᓄᓇᕕᒻᒧᐊᖓᔪᓂᒃ ᐊᒻᒪᓗ ᐊᑐᕋᑦᓴᑕᖁᑎᖏᓐᓂᒃ, 

ᓄᓇᕕᒻᒥᐅᑦ ᐃᓄᐃᑦ ᑎᒍᓯᓚᖓᖕᖏᑐᑦ ᓱᓇᑐᐃᓐᓇᒥᒃ ᒥᑭᓂᕐᓴᒥᒃ ᑲᒪᓪᓚᕆᒍᑎᒥᒃ 

ᓱᓇᒥᑦᓯᔪᒥᒃ, ᑲᑎᑎᑦᓯᓂᕐᑕᓕᒻᒥᒃ, ᑲᔪᓯᖏᓐᓇᓚᖓᔪᒥᒃ ᐊᒻᒪᓗ ᓈᒻᒪᖁᐊᖁᑎᑖᓚᕿᓂᕐᑕᓕᒻᒥᒃ 

ᑲᒪᒋᔭᖃᕐᓂᒥᒃ ᐱᐅᓯᐅᒥᒋᐊᕐᓗᒋᑦ ᐃᓅᓯᕗᑦ ᐊᕐᖁᑎᒋᓗᒋᑦ ᑲᒪᒋᔭᖃᕐᓂᕗᑦ 

ᑲᔪᓯᑎᑕᐅᒋᐊᖃᓕᕐᑎᓗᒋᑦ ᑭᓯᐊᓂ ᓱᕐᖁᐃᑕᐅᓯᒪᔪᓂᒃ ᑖᒃᑯᓇᓃᑦᓱᑎᒃ ᑐᓴᕐᑎᓯᐅᑎᓂ.” 

 

ᑫᐋᔩ ᑐᑭᑖᕐᑐᐃᔨᓂᒃ ᐃᕐᙯᑎᑦᓯᒋᕗᖅ ᐃᒫᒃ, ᒪᓕᓪᓗᒍ 2002-ᒥᓂᑕᖅ ᓴᓇᕐᕈᑎᒃ ᐊᖏᖃᑎᒌᒍᑎᒃ  

(ᐱᓇᓱᐊᖃᑎᒌᓐᓂᒧᑦ ᐊᖏᖃᑎᒌᒍᑎᒃ ᐃᓕᖓᔪᓄᑦ ᒪᑭᑕᒐᓱᐊᕈᑎᑦᓴᓄᑦ ᐊᒻᒪᓗ ᓄᓇᓖᑦ ᓄᓇᕕᒻᒥ 

ᐱᕙᓪᓕᐊᓂᖏᓐᓄᑦ), ᒪᓕᒐᖅ 2.3 ᐱᑦᔪᑎᒋᑦᓱᒍ ᐅᔭᕋᕐᓂᐊᓃᑦ ᐱᕙᓪᓕᐊᓂᖓ ᐃᒣᓕᔪᕐᑕᓕᒃ 

“ᓇᐅᑐᐃᓐᓀᑦ ᐅᔭᕋᕐᓂᐊᓂᕐᓄᑦ ᐱᓇᓱᒉᑦ ᑲᔪᓯᓚᖓᑉᐸᑕ, ᑯᐯᒃ ᑫᓪᓗᑐᐃᒋᐊᖃᕐᐳᖅ ᐊᒻᒪᓗ 

ᐃᓱᕐᕆᓇᕐᑎᓯᓗᓂ ᐊᑎᓕᐅᖃᑎᒌᓐᓂᖏᓐᓂᒃ ᐊᖏᖃᑎᒌᒍᑎᖏᓐᓂᒃ. ᒪᑭᕝᕕᑯᑦ ᐊᒻᒪᓗ ᐅᔭᕋᕐᓂᐊᑏᑦ 

ᑲᒥᐸᓃᑦ ᐱᑦᔪᑎᒋᓗᒋᑦ ᐋᕐᕿᓯᐊᕐᓯᒪᐅᑎᖕᖑᕈᓐᓇᑐᑦ ᐊᒻᒪᓗ ᐃᑉᐱᒍᓱᑦᓯᐊᕆᐊᖃᕐᓃᑦ, 

ᑮᓇᐅᔭᕐᓄᐊᖓᔪᓂᒃ ᐋᕐᖀᖃᑎᒌᑦᓯᒪᐅᑏᑦ, ᐱᓇᓱᒐᑦᓴᓕᕆᓂᖅ ᐊᒻᒪᓗ ᑭᒡᒐᑐᕐᓂᓄᑦ ᐊᖏᖃᑎᖃᕈᑏᑦ.” 

ᑭᖑᓂᖓᒍᑦ ᑕᒪᒃᑯᐊ ᐅᑎᕐᕕᒋᓚᖓᔭᕗᑦ. 

 

ᑭᖑᓪᓕᐹᒥ ᐱᒻᒪᕆᐅᕗᖅ ᐅᖃᕆᐊᒥᒃ ᑫᐋᔩ ᐃᓕᑕᕐᓯᓯᒪᒻᒪᑦ ᐊᑑᑎᓯᒪᔭᖏᓐᓂᒃ ᐊᒻᒪᓗ 

ᐱᕙᓪᓕᐊᓂᖏᓐᓂᒃ ᑲᔪᓯᑎᑦᓯᕕᐅᑉ ᑲᒪᖃᑎᖃᕐᑎᑕᐅᓂᖏᓐᓄᑦ ᓄᓇᓖᑦ ᐊᒻᒪᓗ ᓄᓇᓕᓕᒫᓂ ᑎᒦᑦ 

ᐊᒻᒪᓗ ᐃᓘᓐᓈᒍᑦ ᓄᐃᑕᑎᑦᓯᓯᒣᓐᓇᐸᓐᓂᖏᓐᓂᒃ ᐱᒻᒪᕆᓐᓂᒃ ᐊᕙᑎᒧᐊᖓᔪᓂᒃ ᒪᓕᒐᕐᓂᒃ. 

ᐃᓘᓐᓇᑎᒃ ᑕᑲᒃᑯᐊ ᐅᖃᐅᓰᑦ ᐅᖃᕐᑕᐅᒍᑎᐅᓚᕿᓯᒪᔪᑦ ᑕᒪᒃᑯᓂᖓ ᐱᑦᔪᑎᖃᕐᑎᓗᒋᑦ ᐊᒻᒪᓗ 

ᓄᐃᑕᐅᓯᒪᓚᕿᑦᓱᑎᒃ ᐋᕐᖀᒋᐊᕐᓂᒧᐊᖓᑎᓪᓗᒋᑦ ᐊᒻᒪᓗ ᐃᑲᔪᕐᑎᒌᓐᓂᒧᐊᖓᑦᓱᑎᒃ. 

 

ᐊᕙᑎᒧᐊᖓᔪᑦ ᐃᓱᒪᒋᔭᐅᒋᐊᓖᑦ 

ᐱᒻᒪᕆᐅᕗᖅ ᓯᕗᓪᓕᐹᒥ ᐅᖃᕐᓗᒍ ᑫᐋᔩ ᑲᒪᒋᔭᒥᑎᒍᑦ ᐃᓗᐊᒎᕐᑐᓂᒃ ᐱᔪᓐᓇᓂᖃᖕᖏᒪᑦ 

ᐃᓗᐃᒃᑲᑎᒍᑦ ᐊᒻᒪᓗ ᓱᓇᒥᑦᑐᓂᒃ ᕿᒥᕐᕈᕈᓐᓇᓗᓂ ᓄᓇᐅᑉ ᐆᒪᔪᕐᑕᖏᓐᓂᒃ ᓱᓇᑕᖃᕐᓂᖏᓐᓂᒃ 

ᐃᓚᒋᔭᐅᔪᓂᒃ ᐊᕙᑎᐅᑉ ᖃᓄᐃᓕᖕᖓᑕᐅᓂᖏᓐᓄᑦ ᖃᐅᔨᓴᕐᓂᓄᑦ. ᑎᒦᑦ ᐊᓯᖏᑦ ᐊᒻᒪᓗ ᐊᐅᓚᑦᓯᔩᑦ 

ᑕᒪᑐᒧᖓᐅᓕᖓᔪᓂᒃ ᑲᒪᒍᓐᓇᓂᖃᕐᒪᑕᐅᓐᓃᑦ. ᑭᓯᐊᓂ, ᐊᒥᓲᖕᖏᑑᒐᓗᐊᓂᒃ ᓄᓇᓖᑦ 

ᐅᖃᐅᓯᙯᓐᓇᐸᑉᐳᑦ ᐃᓱᒪᒋᑦᓱᒋᓪᓗ ᑖᒃᑯᐊ ᐱᒻᒪᕆᐅᒋᐊᖏᑦ ᐃᑉᐱᒋᔭᐅᓕᐅᒥᒋᐊᖃᕐᓱᑎᒃ. 

 

ᑲᔪᓯᑎᑦᓯᔨ ᐸᑦᓯᑎᑦᓴᐅᖏᑦᑑᒐᓗᐊᖅ ᓄᓇᒥ ᓱᑯᐃᔦᓂᖃᑦᓯᐊᓯᒪᖕᖏᓂᖓᓄᑦ, ᓇᒻᒪᒐᖃᕐᑑᔮᓲᑦ 

ᓇᓗᓇᒻᒪᕆᓐᓂᖏᓐᓂᒃ ᑕᒪᒃᑯᐊ ᓱᑯᐃᔦᓂᕐᑕᖃᕐᓯᒪᖕᖏᓗᐊᕐᑐᑦ ᑌᒣᒍᑎᒋᑦᓱᒋᑦ. ᑖᓐᓇ 

'ᓯᕗᓪᓕᐹᕐᑕᓯᕐᑐᐃᓂᐅᑎᓗᒍ ᐱᐅᓯᕆᕙᑦᑕᖓ' ᑲᔪᓯᑎᑦᓯᓚᕆᒋᐊᖃᓚᕿᐅᑎᒋᕙᒻᒪᐅᒃ 

ᐃᓕᒪᓱᐃᓐᓇᓯᐊᕐᓗᑎᒃ ᑭᓯᐊᓂᐅᒍᑎᖃᕆᐊᖃᕐᐸᓱᑎᒃ ᑌᒣᒋᐊᖃᕐᓂᖏᓪᓗ ᐱᒻᒪᕆᐅᓗᐊᖕᖑᐊᐸᑦᓱᑎᒃ. 

ᐃᑉᐱᒍᓱᓐᓂᓗ ᐊᒻᒪᓗ ᐋᕐᖀᒋᐊᕐᐸᒋᐊᖃᕐᓂᖅ ᑲᒪᒍᑎᒥᓂᒃ ᐊᓯᑦᔩᓚᕿᐅᑎᒋᕙᑉᐯᑦ ᐊᒻᒪᓗ 

ᐊᐅᓚᑦᓯᓗᑎᒃ ᖃᓄᐃᓕᒋᐊᕈᑎᓂᒃ ᐊᒻᒪᓗ ᐃᑯᓪᓚᑎᕆᒋᐊᕐᐸᓕᐊᓂᕐᓂᒃ. ᑕᑭᓂᑦᓴᖓᓄᑦ ᕿᓄᒍᑕᐅᔫᑉ 

ᐱᓇᓱᒐᐅᑉ, ᐱᕕᑦᓴᐅᓚᖀᓯᒪᐅᑎᐅᕗᑦ ᓯᕗᓂᐊᒍᑦ ᐊᐅᓚᑦᔦᒋᐊᕐᓃᑦ ᑲᔪᓯᑎᑕᐅᑎᓪᓗᒋᑦ. ᖃᐅᔨᓂᖅ 

ᐃᓱᐃᓪᓕᖓᔪᓂᒃ ᐊᒻᒪᓗ ᖃᓄᐃᓕᖕᖓᑕᐅᓂᖏᑦ ᐊᑑᑎᑎᒋᐊᕐᓯᒪᔪᑦ ᐱᓚᕿᑎᑦᓯᑌᓕᓂᕐᒧᑦ ᐅᕝᕙᓘᓐᓃᑦ 

ᐃᑯᓪᓚᑎᕆᒋᐊᖃᕐᓂᒧᑦ ᓱᒃᑯᐃᒍᑕᐅᒍᓐᓇᑐᓂᒃ (ᐃᓕᒪᒋᔭᐅᓯᒪᔪᓂᒃ ᐅᕝᕙᓘᓐᓃᑦ ᓯᕗᓂᕐᒥ 

ᖃᐅᔨᒪᔭᐅᓐᓂᖏᑦᑐᓂᒃ) ᐱᒐᓱᐊᒻᒪᕆᓐᓇᐸᒻᒪᑕ. ᑖᓐᓇᓯᐊᑕᒐ ᖃᐅᔨᒪᖕᖏᓂᖅ ᓴᐳᑦᔨᓯᒪᐅᑎᐅᕗᖅ 

ᑭᖕᖒᒪᓇᕐᓂᖓᓂᒃ ᐃᓗᐃᒃᑲᐅᓂᕐᓴᓂᒃ ᑲᑎᒪᐅᑕᐅᒋᐊᓕᓐᓂᒃ ᑕᕝᕙᓂ ᕿᒥᕐᕈᓯᐊᕆᐊᕐᓂᐅᑉ 

ᐱᕙᓪᓕᐊᓯᓂᖓᓂ ᖃᓄᑦᓯᐊᖅ ᑐᑭᖃᕐᒪᖔᑦ ᐋᕐᖀᑕᐅᒋᐊᕐᓯᒪᔪᓂᒃ ᐊᐅᓚᑦᓯᓂᖅ ᐊᒻᒪᓗ ᖃᓄᖅ 

ᐃᖏᕐᕋᓯᑎᑕᐅᔪᑦᓴᐅᒪᖔᑦ. 

ᐱᒻᒪᕆᐅᓂᕐᐸᐅᓱᓂ ᐱᕕᑦᓴᐅᕗᖅ ᑲᔪᓯᑎᑦᓯᓂᖅ ᓄᓇᓕᒥᐅᑦ ᐃᓄᐃᑦ ᑲᒪᖃᑕᐅᓪᓚᕆᓐᓂᖏᓐᓂᒃ. 

ᐊᐅᓚᑦᓯᓯᐊᕐᓂᖅ ᐊᒻᒪᓗ ᐃᑯᓪᓚᑎᕆᓯᒪᓂᖅ ᐱᕙᓪᓕᐊᓂᕐᓃᒋᐊᖃᕐᐳᑦ ᓇᓗᓀᕐᑕᐅᓯᒪᓂᖏᓐᓄᑦ ᐊᒻᒪᓗ 

ᐃᑉᐱᒋᔭᐅᒋᐊᖃᕐᓂᖏᓐᓄᑦ ᐃᓄᐃᑦ ᐃᓱᒫᓘᑎᖏᑦᑕ ᐊᒻᒪᓗ ᐅᐃᒪᓇᕐᑐᖁᑎᖏᑦᑕ, ᐃᒣᑦᑑᒪᑦ 

ᑐᑭᓯᐅᑎᑦᓴᐅᒋᐊᓕᓐᓂᒃ ᒪᓂᔨᓯᒪᒍᓐᓇᓂᖅ ᓴᐳᑦᔭᐅᒋᐊᖃᕐᓂᖏᓐᓄᑦ ᐱᕙᓪᓕᑕᐅᒣᓐᓇᕆᐊᖃᕐᓂᖏᑦᑕ 

ᐃᓄᐃᑦ ᐊᒻᒪᓗ ᐊᕙᑎᐅᑉ, ᐊᒻᒪᓗ ᐃᓄᐃᑦ ᑐᕃᓐᓇᑐᑎᒍᑦ ᑲᒪᖃᑕᐅᑎᓗᒋᑦ ᐃᖏᕐᕋᓯᑎᑕᐅᓂᖓᓂᒃ. 

ᑌᒣᑦᑐᒧᑦ ᑲᒪᒍᓯᒧᑦ ᓄᐃᑕᓗᓂ ᑭᓯᐊᓂᐅᒋᐊᖃᕐᐳᑦ ᓄᓇᓕᓐᓂᒃ ᑐᖕᖓᕕᓖᑦ ᐃᑉᐱᒍᓱᓐᓂᓄᑦ ᐱᓇᓱᒉᑦ 

ᑐᕃᓐᓇᑐᑎᒍᑦ ᐃᓚᐅᑎᑕᐅᒍᑎᒋᔭᖏᓐᓂ ᐃᓄᐃᑦ ᐊᒻᒪᓗ ᐱᔪᓐᓇᓂᖏᑦ ᑌᒣᒍᓐᓇᓯᕋᑕᕐᓗᑎᒃ 

ᐱᕙᓪᓕᐊᑎᑕᐅᑦᓯᐊᖁᓪᓗᒋᑦ. ᑫᐋᔩ ᑲᔪᓯᑎᑦᓯᔨᒥᒃ ᐅᓐᓂᑐᕐᕕᖃᕐᐳᖅ ᑲᔪᓯᑎᑦᓯᓯᐊᖁᑦᓱᒍ ᐊᒻᒪᓗ 

ᐊᖏᓪᓕᑎᕆᒋᐊᕐᓗᓂᐊᓪᓛᑦ ᐱᒐᓱᐊᕐᐸᑕᒥᓂᒃ ᑌᒣᓕᖓᑎᑦᓯᒐᓱᐊᕈᒪᒧᑦ. 

ᑕᑯᓯᒪᔪᒍᑦ ᓀᓪᓕᑎᕐᓯᒪᔪᓂᒃ ᐊᑐᐊᕋᑦᓴᓂ ᕿᓄᒍᑕᐅᔪᒧᑦ ᐱᓇᓱᒐᕐᒧᑦ, ᐊᑖᓃᒐᔭᕐᓂᖏᑦ ᓯᕗᓂᕐᒥ 

ᓱᒃᑯᐃᒍᓐᓇᑐᑦ ᒥᑭᓪᓕᑎᕐᑕᐅᓯᒪᐅᑎᖏᑦᑕ, ᑲᔪᓯᑎᑕᐅᓂᖓᓂᒃ ᐊᖏᓪᓕᑎᕆᓂᐅᑉ ᐊᕙᑎᐅᑉ 

ᐃᑉᐱᒋᔭᐅᓂᖓᓂᒃ ᐊᒻᒪᓗ ᐃᓕᓗᒍ ᐃᓄᓐᓂᒃ ᐃᑉᐱᒍᓱᓐᓂᓄᑦ ᐱᓇᓱᒐᖅ. ᑫᐋᔩ ᓲᔪᒥᒃ 

ᓴᐳᑦᔨᓂᖃᕐᐳᖅ ᑖᑦᓱᒥᖓ ᐊᒻᒪᓗ ᓄᐃᑕᐅᖁᔨᑦᓱᓂ ᐃᑉᐱᒍᓱᓐᓂᓄᑦ ᑲᑎᒪᔨᓂᒃ, ᑲᒪᖃᑕᐅᑎᓪᓗᒍ 

ᑫᐋᔩ, ᐱᓇᓱᒐᖅ ᐊᑕᓂᓕᒫᖓᓂ ᓄᐃᑕᓚᖓᔪᓂᒃ, ᐊᑦᔨᒐᓛᒋᔭᐅᑎᓪᓗᒋᑦ ᑭᖕᖒᒪᓯᒪᔭᖏᓐᓄᑦ KEQC 

ᒪᓕᑦᑕᐅᒋᐊᓕᓐᓂ 21-ᒍᒍᑎᖓᓃᑦᑎᓗᒋᑦ ᓱᕐᖁᐃᑕᐅᒍᑎᖓᓂ ᑲᔪᓯᒍᓐᓇᐅᑎᖓ ᐅᑯᐊ Tata Steel 

Minerals Canada Project Goodwood-ᒥ ᐊᒻᒪᓗ Sunny 1-ᒥ. 

 

ᑌᒣᒍᓂ ᒪᓕᓐᓂᖃᕋᔭᕐᑐᖅ ᑲᒪᒋᐊᖃᕐᓯᒪᔭᒥᓂᒃ ᑲᔪᓯᑎᑦᓯᔨ, ᐱᓗᐊᕐᑐᒥᒃ ᐃᓕᖓᔪᓂᒃ 

ᐅᖑᒪᔭᐅᒋᐊᖃᕐᓂᖏᓐᓄᑦ ᐊᒻᒪᓗ ᐱᕙᓪᓕᑎᑕᐅᒋᐊᕐᐸᒋᐊᖃᕐᓂᖏᓐᓄᑦ ᐱᐅᓯᑐᖃᕐᑎᒍᑦ ᐊᒻᒪᓗ 

ᓂᕿᑦᓴᑕᕐᓂᑎᒍᑦ ᐱᓇᓱᐊᕐᑕᐅᓲᑦ, ᐊᒻᒪᓗ ᒪᑭᑕᒐᓱᐊᕈᑎᑦᓭᑦ ᐃᓚᖏᑦ ᑐᓂᔭᐅᕙᓪᓗᑎᒃ ᓄᓇᓕᓐᓄᑦ 

ᓴᓂᐊᓃᑦᑐᓄᑦ ᐊᒻᒪᓗ ᐃᓚᖏᑦ ᓄᓇᓕᓕᒫᓃᑦᑐᓄᑦ. 

ᖃᐅᔨᒪᔪᒍᑦ ᐊᕙᑎᒧᐊᖓᔪᑦ ᐃᑉᐱᒋᔭᐅᓂᖏᓐᓄᑦ ᑲᒪᔩᑦ ᐃᓂᑦᓴᖏᑦ ᓄᐃᑕᐅᓛᕐᒪᑕ ᓴᓪᓗᓂ ᐊᒻᒪᓗ 

ᑲᖏᕐᓱᔪᐊᒥ. ᑫᐋᔩ ᑖᑦᓱᒥᖓ ᓴᐳᑦᔨᔫᒐᓗᐊᖅ ᑭᓯᐊᓂ ᑲᔪᓯᑎᑦᓯᔨᒥᒃ ᐱᓇᓱᐊᖁᑎᖃᖁᔨᔪᖅ 

ᓄᓇᓕᓐᓂᒃ ᐊᒻᒪᓗ ᕿᒥᕐᕈᖃᑎᒋᑦᓯᐊᓗᒋᑦ ᓄᓇᖃᕐᖄᑐᕕᓂᕐᓄᑦ ᐃᑉᐱᒍᓱᑦᑎᓄᑦ ᐱᓇᓱᒐᕐᒥᒃ ᐅᓪᓗᒥ 

ᑲᔪᓯᑎᑕᐅᔪᒥᒃ ᐊᓯᖏᓐᓂ ᓄᓇᓂ ᑲᓇᑕᒥ ᐃᖏᕐᕋᑎᑕᐅᑦᓱᓂ ᓄᓇᖃᕐᖄᑐᕕᓃᑦ ᓯᕗᓕᕐᑏᑦ 

ᓄᐃᑕᐅᒋᐊᕈᑎᖏᓐᓄᑦ. ᐃᑉᐱᒍᓱᑦᑏᑦ ᐃᑉᐱᒍᓱᓲᑦ ᐆᒪᔪᐃᑦ ᐱᕈᕐᑐᓗ ᐃᓗᓯᕐᓱᓂᖏᓐᓂᒃ, 

ᑲᒪᒋᔭᐅᑎᑕᐅᑦᑌᓕᑦᓱᒋᑦ ᐃᓗᒡᒍᓯᒥᒃ ᓄᐃᑕᑎᑦᓯᔪᑦ ᐊᒻᒪᓗ ᐅᖑᒪᑦᓱᒋᑦ ᖃᓄᐃᓕᖕᖓᒍᐊᕐᑐᐃᑦ 

ᐊᒻᒪᓗ ᐆᒪᔪᐃᑦ ᐱᕈᕐᑐᓗ. ᐱᒻᒪᕆᐅᓂᕐᐸᐅᑎᓪᓗᒍ ᐱᕙᓪᓖᓂᖃᕆᐊᓲᑦ ᐅᑭᐅᖃᖃᑎᒌᖕᖏᑐᑦ 

ᓂᖏᖃᑎᒌᒍᑎᖏᓐᓂᒃ ᐱᐅᓯᑐᖃᕐᑎᒍᑦ ᖃᐅᔨᒪᓂᕐᓂᒃ ᐱᓇᓱᒐᕐᒥᓂ. ᑐᑭᓯᒪᔪᒍᑦ ᑕᒪᓐᓇ 

ᐱᑦᓯᐊᕈᑕᐅᓯᒪᓪᓚᕆᑦᓯᒪᒻᒪᑦ ᐱᓇᓱᒐᖅ ᐊᓪᓚᓄᑦ ᐃᓄ ᓛᐸᑐᐊᒥᐅᓄᑦ ᐊᒻᒪᓗ 

ᐱᓇᓱᐊᖃᑎᖃᕐᓂᖏᓐᓄᑦ Voisey Bay-ᒥ ᐅᔭᕋᕐᓂᐊᑎᒃᑯᓂᒃ. ᐊᓯᒋᒐᔭᕐᒥᔭᖓ ᖃᐅᔨᓴᕐᑕᐅᒍᓂ 

ᐱᐅᔫᒐᔭᕐᒥᔪᖅ ᑲᔪᓯᑎᑦᓯᖃᑎᖃᕐᓂᖅ ᐱᖑᐊᓗᐃᑦ ᒥᕐᖑᐃᓯᕐᕕᐅᑉ ᐃᑉᐱᒍᓱᑦᑎᖏᓐᓂᒃ ᐊᒻᒪᓗ 

ᐆᒪᔪᐃᑦ ᐃᑉᐱᒍᓱᑦᑎᓂᒃ ᐃᓘᓐᓈᒍᑦ ᐃᑉᐱᒍᓱᓐᓂᓄᑦ ᐱᓇᓱᐊᕐᑕᖏᓐᓄᑦ, ᑐᑭᓯᐅᑎᑦᓴᓂᒃ 

ᐊᕕᖃᑎᖃᕐᓂᖅ ᐊᒻᒪᓗ ᑐᓴᐅᒪᖃᑎᖃᑦᓯᐊᓂᖅ ᑖᒃᑯᓂᖓ. ᑭᓇᓕᒫᒃᑯᑦ ᓂᕆᐅᓐᓂᖃᕐᒪᑕ 

ᐱᕙᓪᓕᑕᐅᕙᒍᒪᑦᓱᑎᒃ ᐱᓇᓱᐊᕈᑎᒋᓗᒋᑦ ᓄᐃᑕᓕᕇᕐᑐᑦ ᐱᓯᑎᐅᓂᓖᑦ ᐃᑉᐱᒋᓗᒋᑦ ᐊᒥᓲᖕᖏᓂᖏᑦ 

ᐃᓄᖏᑦᑕ ᐊᒻᒪᓗ ᐊᑐᐃᓐᓇᐅᓂᖏᑦ ᐱᓇᓱᑦᑎᓭᑦ.  

ᑲᔪᓯᑎᑦᓯᓂᖅ ᑲᒪᖃᑕᐅᑎᑦᓯᓂᕐᓂᒃ ᓄᓇᓕᓕᒫᓂ ᑎᒥᓂᒃ, ᐆᑦᑑᑎᒋᑦᓱᒍ ᑫᐋᔩ ᐱᒻᒪᕆᐅᒋᕗᖅ. 

ᐃᓚᐅᔪᒍᑦ Glencore ᐊᕙᑎᓄᐊᖓᔪᓄᑦ ᑲᑎᒪᔨᖏᓐᓄᑦ ᐊᒻᒪᓗ Glencore ᑮᓇᐅᔭᖃᕐᑎᓯᓯᒪᑦᓱᓂ 

ᑫᐋᔩᒃᑯᓂᒃ ᑕᕆᐅᑉ ᓯᑯᖓᓂᒃ ᐃᑉᐱᒍᓱᓐᓂᒧᑦ ᐱᓇᓱᒐᕐᒧᑦ. ᓴᐳᑦᔨᓂᖃᕐᒥᔪᑦ ᓚᕚᓪ ᐃᓕᓴᕐᕕᔪᐊᑉ 

ᐱᓇᓱᐊᕐᑕᖓᓂᒃ ᑐᑦᑐᓄᑦ ᐊᒻᒪᓗ ᓄᓇᕕᒻᒥ ᖃᐅᔨᓴᕐᕕᒥᒃ ᐃᖃᓗᒃ ᐱᓇᓱᒐᕐᒧᑦ. ᐃᓘᓐᓇᑎᒃ ᐆᒪᔪᐃᑦ 

ᐱᕈᕐᑐᓗ ᐃᑉᐱᒋᔭᐅᓂᖏᓐᓄᑦ ᐱᓇᓱᐊᕐᑌᑦ ᓯᕗᓪᓕᐹᒥ ᖃᐅᔨᒐᓱᐊᕈᑕᐅᕙᒋᐊᖃᕐᐳᑦ ᓄᓇᕕᒻᒥ 

ᖃᐅᔨᓴᕐᕕᒥᒃ ᐃᓚᐅᒍᓐᓇᒪᖔᑕ ᖃᐅᔨᓴᕐᓗᒋᑦ ᓇᒧᑐᐃᓐᓇᖅ ᕿᓄᒍᑕᐅᖕᖏᓂᖏᓐᓂ. 

ᑕᑯᓯᒪᔪᒍᑦ ᓇᓗᓀᕐᓯᐅᑎᒥᒃ ᑭᑎᑦᔪᑎᖓ 30-ᒥ ᕕᕗᐊᔨ 15-ᒥ ᐊᓪᓚᑖᕕᓂᖏᓐᓂ KEQC-ᒧᑦ 

ᑲᔪᓯᑎᑦᓯᔨᐅᑉ ᓇᓗᓀᕐᓯᐅᑎᖏᓐᓂᒃ ᖃᓄᐃᓕᖕᖓᕈᑎᐅᕙᓪᓕᐊᔪᓂᒃ ᐊᕙᑎᐅᑉ ᓱᒃᑯᑕᐅᒍᓐᓇᓂᖓᓄᑦ 

ᓄᓇᓕᓕᒫᓂ ᑎᒥᓄᑦ ᑌᒣᒋᐊᖃᕐᓂᕋᕐᑕᐅᓗᑎᒃ ᑎᓕᐅᕐᑕᐅᒍᑎᒃ. ᖃᐅᔨᒪᓐᓂᖏᓐᓇᑕ ᑕᒪᓐᓇ 

ᑲᒪᒋᔭᐅᓂᖃᕐᒪᖔᑦ IBA-ᒥ, ᑫᐋᔩ ᓄᓇᓕᓕᒫᓂ ᑎᒥᐅᓂᕐᒥᓄᑦ ᑌᒣᑦᑐᓂᒃ ᑎᓕᔭᐅᒍᑎᖃᕐᓯᒪᑦᓱᓂ 

ᐃᓚᐅᒋᐊᖃᕐᓂᒥᓂᒃ ᑐᓴᕐᑎᓯᔪᖅ ᐅᖃᐅᓯᕆᔭᐅᓕᕐᐸᑦ ᖃᓄᖅ ᑖᑦᓱᒥᖓ ᑲᒪᒋᐊᖃᕐᓂᖅ 

ᐃᑲᔪᕆᐊᖃᕐᓂᒧᑦ ᐃᖏᕐᕋᓯᑎᑕᐅᒍᓐᓇᓯᑉᐸᑦ. ᑖᑦᓱᒪᓗ ᑲᒪᒋᔭᐅᒋᐊᖃᕐᓂᖓᓂᒃ 

ᐅᓄᕐᓯᒋᐊᕐᑕᐅᒋᐊᖃᕐᓂᕃᑦᓱᑕ ᐃᓚᐅᓯᑎᓪᓗᒋᑦ ᐃᓅᖃᑎᒌᓂ-ᒪᑭᑕᒐᓱᐊᕈᑎᑦᓭᑦ 

ᖃᓄᐃᓕᖕᖓᑕᐅᓯᒪᐅᑎᖏᑦ. 

ᑫᐋᔩᒧᑦ ᐅᖃᐅᓯᕆᔭᐅᕙᑦᑐᖅ ᓄᓇᓕᓐᓄ ᐳᔪᕈᓐᓀᑎᑦᓯᒋᐊᖃᕐᓂᖅ, ᐱᓗᐊᕐᑐᒥᒃ ᐊᕐᖁᑎᒃᑯᑦ 

ᐃᖏᕐᕋᐅᑏᑦ ᐃᖏᕐᕋᔪᑦ ᐳᔪᖏᓐᓂᒃ. ᑐᑭᓯᒪᔪᒍᑦ ᐅᓪᓗᒥ ᐅᖃᐅᓯᕆᔭᐅᖃᑦᑕᓂᖏᓐᓂᒃ ᓂᐅᕋᑦᓴᐅᑉ 

ᐱᐅᔫᒋᐊᖃᕐᓂᖓᓄᑦ ᒪᓕᒐᑦᓭᑦ ᐊᑑᑎᑎᑕᐅᔪᑦᓭᑦ ᐊᕐᖁᑎᓄᑦ ᐊᒻᒪᓗ ᑎᑭᑦᑕᑕᐅᕕᒻᒧᑦ. 

ᓇᓗᓀᕐᓯᓚᕆᒍᒪᔪᒍᑦ ᐊᒻᒪᓗ ᑐᑭᓯᓇᕐᑎᓯᐊᕐᓗᒍ ᐃᑭᓪᓕᑎᕐᑕᐅᒋᐊᖃᖕᖏᒪᑕ ᑯᐯᒻᒥ ᓂᐅᕋᑦᓴᐅᑉ 

ᐱᐅᔫᒋᐊᖃᕐᓂᖓᓄᑦ ᒪᓕᒉᑦ ᑖᑦᓱᒧᖓ ᕿᓄᒍᑕᐅᔪᒧᑦ ᐱᓇᓱᒐᕐᒧᑦ. ᐃᑉᐱᒋᔭᐅᓪᓚᕆᒋᐊᖃᕐᒥᔪᑦ ᐃᒪᐅᑉ 

ᐱᐅᓂᖓ ᐃᒥᕋᑦᓴᓯᐊᒍᓂᖓ ᐊᒻᒪᓗ ᖁᕐᕕᓂᓗᑯᐃᑦ ᓴᓃᑦ ᐊᐅᓚᑕᐅᑦᓯᐊᕆᐊᖃᕐᓂᖏᑦ ᒪᓕᒉᑦ 

ᑲᔪᓯᒋᐊᖃᕐᓂᖏᓐᓄᑦ, ᐱᓗᐊᕐᑐᒥᒃ ᐃᒪᐅᑉ ᑰᕝᕕᖏᑦ ᓄᓇᓕᒥᐅᓄᑦ ᐃᓄᓐᓄᑦ ᐃᖃᓗᑦᓯᐅᕕᐅᓲᓄᑦ 

ᑰᑦᑐᑦ. 

 

ᑫᐋᔩ ᐃᓕᖓᓪᓚᕆᓐᓂᓕᓐᓄᑦ ᐊᐱᕐᓲᑎᑦᓴᖃᕐᐳᖅ ᐊᒻᒪᓗ ᐃᓱᒫᓘᑎᖃᕐᓱᓂ ᐱᑦᔪᑎᓕᒻᒥᒃ 

ᓴᓇᔭᐅᑐᐃᓐᓇᕆᐊᖃᕋᔭᕐᓂᖏᓐᓄᑦ ᐊᕐᖁᑏᑦ ᐱᑐᑦᓯᒪᑎᑦᓯᓯᑎᓪᓗᒋᑦ ᓄᓇᓕᓐᓂᒃ ᐅᔭᕋᕐᓂᐊᕕᓐᓂᓗ 

ᐊᒻᒪᓗ ᓄᐃᑕᓕᕇᕐᑐᓄᑦ ᐊᕐᖁᑎᓄᑦ ᑭᖑᓂᖓᒍᑦ ᐅᒃᑯᐊᑕᐅᒐᔭᕐᓂᖏᓐᓄᑦ. ᐊᕐᖁᑏᑦ 

ᐱᑐᑦᓯᒪᐅᑎᓂᖏᓐᓄᑦ, ᑕᒪᖏᑦᑕ ᐊᕐᖁᑎᒻᒪᕇᑦ ᐊᒻᒪᓗ ᑐᖓᓕᖏᑦ ᐊᑐᕐᑕᐅᓗᑭᖕᖏᓂᕐᓭᑦ, ᑐᑭᓯᒪᔪᒍᑦ 

ᑖᒃᑯᐊ ᐊᕐᖁᑏᑦ ᐊᐅᓚᑕᐅᓂᖃᕐᒪᑕ Ministère des Transports (MTQ)-ᒧᑦ ᐊᒻᒪᓗ 

ᐊᑐᕐᑕᐅᓗᑭᖕᖏᓂᕐᓭᑦ ᐊᐅᓚᑕᐅᓂᖃᕐᑎᓗᒋᑦ Ministère de l'Énergie et des Ressources 

naturelles-ᒧᑦ. ᖃᓄᑐᐃᓐᓇᖅ ᑕᒪᖏᑎᒍᑦ, ᐊᕐᖁᑎᒋᓗᒍ ᐊᖏᖃᑎᖃᕈᑎᒃ ᑖᒃᑯᐊ ᑐᕐᖃᑕᕐᕖᒃ, 

ᐅᔭᕋᕐᓂᐊᑏᑦ ᑲᒥᐸᓃᑦ ᑲᒪᒋᔭᖃᕆᐊᖃᕐᐳᑦ ᐱᐅᔫᖏᓐᓇᑎᑕᐅᓂᖏᓐᓂᒃ. ᑖᒃᑯᐊ ᐊᑐᕐᑕᐅᒍᓐᓇᒥᔪᑦ 

ᑭᓇᑐᐃᓐᓇᑯᓐᓄᑦ ᐃᓄᓐᓄᑦ. ᑫᐋᔩ ᐊᕐᖁᑎᒻᒪᕆᓐᓂᒃ ᐊᒻᒪᓗ ᐱᔪᓐᓇᕕᖃᕐᐸᑕ ᐊᕐᖁᑏᑦ 

ᐊᑐᕐᑕᐅᓗᑭᖕᖏᓂᕐᓭᑦ ᐊᑐᕐᑕᐅᒍᓐᓇᕆᐊᖃᕐᓂᕃᕗᖅ ᐃᓄᓐᓄᑦ ᑭᓇᑐᐃᓐᓇᑯᓐᓄᑦ ᐊᒻᒪᓗ 

ᐊᑦᑕᓀᑦᑐᒦᒋᐊᖃᕐᓂᓄᑦ ᒪᓕᒉᑦ ᓄᐃᑕᖏᓐᓇᑎᑕᐅᓗᑎᒃ ᒪᓕᓪᓗᒋᑦ MTQ-ᐅᑉ ᒪᓕᒐᖏᑦ. ᑫᐋᔩ 

ᐃᓂᖃᕐᓂᒥᓄᑦ ᓄᓇᓕᐅᕕᒻᒥᒃ ᓯᓚᑖᒍᑦ 14 ᓄᓇᓖᑦ ᑲᕙᒫᐱᖏᑦᑕ ᓯᓚᑖᓃᑦᓱᑎᒃ ᐁᑦᑐᑕᐅᒋᐊᖃᕐᐳᖅ 

ᐊᑦᔨᖏᓐᓂᒃ ᐱᓪᓗᑯᑦᑐᑎᒍᑦ ᕿᒥᕐᕈᓂᑐᐃᓐᓇᓄᑦ ᑐᓴᕐᑎᓯᐅᑎᓂᒃ ᓄᐃᑕᐅᓕᐅᒥᔮᕐᐸᑐᓂᒃ. ᐊᑦᔨᖏᑦ 

ᑖᒃᑯᐊ ᑐᓴᕐᑎᓯᐅᑏᑦ ᑐᔫᑕᐅᒋᐊᖃᕐᒥᑎᓪᓗᒋᑦ ᓄᐃᑕᐅᖁᔭᐅᔪᓄᑦ ᐊᕙᑎᒥᒃ ᐊᒻᒪᓗ ᐃᓅᖃᑎᒌᓂᒃ 

ᐃᑉᐱᒍᓱᑦᑎᓄᑦ ᑲᑎᒪᔨᓄᑦ. ᓯᕗᓂᕐᒥ, ᓄᓇᓕᓐᓄᐊᑐᑦ ᐊᕐᖁᑏᑦ ᕿᓄᒍᑕᐅᓛᑦᓴᐸᑕ, ᑕᒪᓐᓇ 

ᐃᓚᐅᑎᑕᐅᒋᐊᖃᕋᔭᕐᒥᑎᓪᓗᒍ ᑎᓕᔭᐅᒍᑎᖏᓐᓄᑦ ᐃᑉᐱᒍᓱᓐᓂᓄᑦ ᑲᑎᒪᔨᖏᓐᓄᑦ ᑫᐋᔩᒦᑦᑐᑦ.   

 

ᑫᐋᔩ ᕿᓄᕕᖃᕐᐳᖅ ᑐᑭᑖᕐᑐᐃᔨᓂᒃ ᓱᕐᖁᐃᓯᓪᓚᕆᖁᔨᑦᓱᓂ ᐅᑎᕐᑎᓯᑦᓯᐊᓂᕐᓄᑦ ᐸᕐᓀᒍᑏᑦ, 

ᐱᓗᐊᕐᑐᒥᒃ ᐃᓕᖓᔪᑦ ᐅᓄᕐᓯᒋᐊᕐᑕᐅᓯᒪᔪᓄᑦ ᐃᓕᕐᓂᑯᖃᐅᑏᑦ, ᓈᒻᒪᓂᖏᓐᓂᒃ. ᐆᓐᓇᑐᕐᑕᓖᑦ ᐅᔭᕃᑦ 

ᑰᒐᔮᕐᕕᖏᑦ ᐊᒻᒪᓗ ᓴᕕᕋᔦᑦ ᐃᕐᕈᑐᕐᑕᐅᕕᕕᓂᖏᑦ ᐃᓱᒫᓗᒋᔭᐅᓗᐊᖕᖑᐊᑐᑦ. ᐃᑉᐱᒍᓱᓐᓂᓄᑦ ᐊᒻᒪᓗ 

ᐆᑦᑐᕋᕐᓂᓄᑦ ᐃᓚᒋᔭᐅᑎᑕᐅᒋᐊᖃᕐᐳᑦ ᐃᓄᐃᑦ ᐃᑉᐱᒍᓱᑦᑏᑦ/ᖃᐅᔨᒪᒐᓱᐊᕐᑏᑦ. ᐱᓀᓗᑕᖕᖑᓯᓇᕐᓄᑦ 

ᐸᕐᓀᓯᒪᐅᑏᑦ ᐋᕐᕿᒋᐊᕐᑕᐅᕙᒋᐊᖃᕐᐳᑦ ᓇᐅᑐᐃᓐᓇᓄᑦ ᓄᑖᓄᑦ ᑐᑭᓯᓇᕈᑎᓄᑦ ᐃᓕᕙᓪᓗᒋᑦ.  

 

ᑫᐋᔩ ᓇᑯᕐᓴᕈᑦᔨᕗᖅ ᐅᐱᒪᒋᔭᖃᕐᓱᓂ ᑲᔪᓯᑎᑦᓯᔨᒥᒃ ᐱᒋᐊᕐᑎᓯᓯᒪᓂᖓᓄᑦ ᐃᓕᐅᕐᙯᓂᕐᒥᒃ ᐊᓄᕆᒧᑦ 

ᐃᑯᒪᐅᑎᓕᐅᕈᑎᓂᒃ. ᑖᓐᓇ ᐱᒋᐊᕐᑎᑕᐅᓯᒪᔪᖅ ᐱᓪᓗᖁᑎᐅᑎᑦᓯᓯᒪᓕᕐᑐᖅ ᑫᐋᔩᒃᑯᓄᑦ ᐊᒻᒪᓗ 

ᐊᓯᖏᓐᓄᑦ ᓄᓇᓕᓕᒫᓂ ᐊᖓᔪᕐᖄᓄᑦ ᐃᓄᓐᓂᒃ ᑐᑭᓯᓂᐊᕐᓂᖃᕐᓂᖏᓐᓂ ᑲᔪᓯᑎᑕᐅᓯᒪᔪᓄᑦ ᑯᐯᑉ 

ᑲᕙᒪᖓᓄᑦ ᓄᑖᓄᑦ ᐃᑯᒪᐅᑎᖃᕐᑎᓯᐅᑎᓄᑦ ᒪᓕᒐᕐᓂᒃ. ᓇᓂᔨᒐᓱᐊᕐᓂᖅ ᐊᑐᖔᕋᑦᓴᓂᒃ ᓄᓇᓕᖁᑎᕗᑦ 

ᐊᒻᒪᓗ ᐱᓯᓂᓯᕗᑦ ᐅᕐᓱᓴᔭᖃᕆᐊᖃᕐᐸᓂᖏᓐᓄᑦ ᐊᒻᒪᓗ ᐊᓯᖏᓐᓂᒃ ᐅᕐᓱᐊᓗᑦᓴᔭᓂᒃ ᓄᓇᓕᓕᒫᓂ 

ᐱᒐᓱᐊᒻᒪᕆᐅᑕᐅᕙᑦᑐᓄᑦ ᐃᓚᒋᔭᐅᕗᖅ. 

 

 

ᐃᓅᖃᑎᒌᓂ-ᒪᑭᑕᒐᓱᐊᕈᑎᑦᓭᑦ ᐃᓱᒪᒋᔭᐅᒋᐊᖃᕐᓂᖏᑦ 

 

ᑫᐋᔩ ᐃᓕᖓᓪᓚᕆᑦᑐᓂᒃ ᑎᓕᔭᐅᒪᒍᑎᖃᕐᐳᖅ ᐊᒻᒪᓗ ᑲᒪᒋᔭᖃᕆᐊᖃᕐᓱᓂ ᐃᒣᑦᑐᓄᐊᖓᔪᓂᒃ 

ᐱᓇᓱᒐᑦᓴᓕᕆᓂᖅ, ᐃᓕᓐᓂᐊᑎᑦᓯᓂᖅ, ᑭᒡᒐᑐᕐᓂᓄᑦ ᐊᖏᖃᑎᖃᕈᑎᓕᕆᓂᖅ ᐊᒻᒪᓗ ᐊᓯᖏᓐᓂᒃ 

ᐃᓅᖃᑎᒌᓂ-ᒪᑭᑕᒐᓱᐊᕈᑎᑦᓴᓕᕆᓃᑦ. ᑐᑭᓯᒪᔪᒍᑦ ᐊᒥᓱᐃᖏᑦ ᑖᒃᑯᐊ ᑲᒪᒋᔭᑦᓭᑦ ᐃᓚᐅᒋᐊᖏᓐᓂᒃ 

ᐆᑦᑐᕋᐅᑎᓄᑦ ᖃᓄᐃᓕᖕᖓᑕᐅᓂᕐᓄᑦ ᐱᓪᓗᖁᑎᑖᕐᑎᓯᓂᕐᓄᑦ ᐊᖏᖃᑎᒌᒍᑎᖏᓐᓂ ᑲᔪᓯᑎᑦᓯᔨᐅᑉ, 

ᒪᑭᕝᕕᒃ ᑯᐊᐳᔦᓴᐅᑉ ᐊᒻᒪᓗ ᓄᓇᓕᖏᑦᑕ ᓴᓪᓗᐃᑦ ᐊᒻᒪᓗ ᑲᖏᕐᓱᔪᐊᖅ. ᑫᐋᔩ ᐃᓚᒋᔭᐅᖕᖏᒪᑦ 

ᑖᑦᓱᒧᖓ ᐊᖏᖃᑎᒌᒍᑎᒧᑦ ᖃᐅᔨᒪᖃᑕᐅᒋᐊᖃᕋᑕᓗ ᓇᓗᓀᕐᓯᐅᑎᑕᖏᓐᓂᒃ ᐊᒻᒪᓗ 

ᐅᖃᐅᓯᕆᔭᐅᓯᒪᓂᖏᓐᓂᒃ ᖃᐅᔨᒪᒐᑕ ᐊᖏᖃᑎᒌᒐᓱᐊᕈᑕᐅᓂᖏᓐᓂ. 

 

ᑐᑭᓯᒪᒐᓗᐊᕐᑐᒍᑦ IBA ᓄᐃᑕᐅᓯᒪᔪᖅ 1995-ᒥ ᕌᖕᑲᓚᓐᒧᑦ ᐊᖏᖃᑎᒌᒍᑎᒥ ᐊᒥᓱᐃᑎᒍᓪᓗ ᑖᓐᓇ 

ᑲᔪᓯᑦᓯᐊᓂᖃᕐᓯᒪᑦᓱᓂ ᐊᓯᖏᑎᒍᑦ ᔭᒥᒐᓂ. EIS ᐊᒻᒪᓗ ᓀᓪᓕᑎᕐᓯᒪᔪᕐᑕᖏᑦ ᐊᑐᐊᕋᑦᓴᖁᑎᑕᖏᑦ 

ᓄᐃᑕᑎᑦᓯᔪᑦ ᐃᓚᖏᓐᓂᒃ ᑲᔪᓯᖏᓐᓇᓂᓕᓐᓂᒃ ᐱᒐᓱᐊᒻᒪᕆᓐᓇᓂᖏᓐᓂᒃ ᐃᓄᓐᓂᒃ 

ᐱᓇᓱᒐᑦᓴᓯᕐᑐᐃᓂᕐᓄᑦ ᑐᕌᒐᐅᒋᐊᓕᒐᓗᐊᓄᑦ, ᐃᓄᓐᓂᒃ ᐱᓇᓱᑦᑎᓂᒃ ᓄᕐᙯᓇᕐᑎᓯᑦᑌᓕᒍᑎᓄᑦ ᐊᒻᒪᓗ 

ᐱᕙᓪᓕᐊᓯᐊᕐᓂᖏᓐᓄᑦ, ᐱᕙᓪᓕᖁᑎᑕᖏᓐᓄᑦ ᓄᓇᓕᓐᓄᑦ ᐊᒻᒪᓗ ᐱᒻᒪᕆᐅᓗᐊᕐᑐᖅ, 

ᖃᓄᐃᓕᖕᖓᓂᕐᓗᐃᕙᓐᓂᖏᓐᓄᑦ ᓴᑑᑎᑦᓭᑦ ᓅᑕᐅᓂᖏᑦᑕ ᓄᓇᓕᓐᓄᑦ ᐊᒻᒪᓗ ᐃᓚᒌᓄᑦ. 

ᓄᐃᑎᕆᓂᕐᓄᑦ ᑮᓇᐅᔭᑎᒍᑦ ᐊᑭᓕᕐᑐᐃᒍᑎᓂᒃ ᐊᒻᒪᓗ ᐱᓇᓱᒐᑦᓴᑖᕐᕕᓴᓄᑦ ᓈᒻᒪᓯᐊᕐᑐᑎᒍᑦ, 

ᐊᑯᓃᓚᖓᔪᓂᒃ ᐱᕙᓪᓕᖁᑎᑦᓴᑖᕐᑎᓯᓂᑎᒍᑦ ᐃᓕᒃᑰᑎᕐᑐᓂᒃ ᐃᓄᓐᓂᒃ, ᐃᓚᒌᓂᒃ ᐊᒻᒪᓗ ᓄᓇᓕᓐᓂᒃ 

ᑲᔪᓯᓪᓚᕆᕐᖃᔭᕐᐸᖏᒻᒪᑕ.  

 

ᖃᓄᐃᓕᖕᖓᐅᑎᓂᖃᕐᓱᑎᒃ ᑭᓯᐊᓂᐅᕙᑦᑐᑦ ᑌᒣᒋᐊᖃᓪᓚᕆᓐᓂᒥᓄᑦ ᐊᕙᑎᓄᐊᖓᔪᑦ ᐊᒻᒪᓗ 

ᐃᓄᓐᓄᐊᖓᔪᑦ ᖃᓄᐃᓕᖕᖓᑕᐅᓂᖏᓐᓄᑦ ᕿᒥᕐᕈᓃᑦ ᐱᕙᓪᓕᐊᓂᖏᑦ ᐊᒻᒪᓗ 



ᒪ ᑉ ᐱ ᒐ ᖅ  | 5 

ᐊᖏᖃᑎᒌᒐᓱᐊᕈᑕᐅᓂᖏᑦ IBA. ᐊᒥᓱᑦ IBA ᑲᒪᒋᔭᐅᕙᑦᑐᑦ ᑖᒃᑯᐊᒍᑦᓱᑎᒃ ᐃᑯᓪᓚᑎᕆᓯᒪᓂᕐᓄᑦ 

ᐋᕐᖀᓯᒪᐅᑎᐅᕗᑦ. ᐆᑦᑑᑎᒋᑦᓱᒋᑦ ᐃᓕᓐᓂᐊᑎᕐᓯᓂᕐᓄᑦ ᐱᓇᓱᒉᑦ, ᐱᓇᓱᒐᑦᓴᓕᕆᓂᕐᓄᑦ ᓄᐃᑌᑦ 

ᐊᒻᒪᓗ ᐱᓇᓱᕝᕕᒥ ᐃᓱᕐᕆᑎᑦᓯᐅᑎᑦᓭᑦ. IBA ᐊᒻᒪᓗ KEQC ᐱᕙᓪᓕᐊᑎᑦᓯᓂᖏᑦ 

ᑲᑎᑎᑦᓯᐅᑎᐅᒍᓐᓇᑐᑦ ᓈᒻᒪᒋᐅᑕᐅᔪᓂᒃ ᓴᐳᑦᔨᒍᑎᓂᒃ ᐃᑉᐱᒍᓱᓐᓂᓄᑦ ᐊᒻᒪᓗ ᐊᐅᓚᑦᓯᓂᕐᓄᑦ 

ᐋᕐᕿᓱᐃᓯᒪᐅᑎᓂᒃ ᑐᕌᒐᓕᓐᓂᒃ ᐃᓄᐃᑦ ᐱᕙᓪᓕᐅᑎᑖᕐᑎᓯᓂᕐᓄᑦ. IBA ᓄᐃᑦᓯᒍᓐᓇᑐᖅ 

ᐊᐅᓚᑦᓯᒪᕆᓐᓂᖃᕆᐊᖃᕐᓂᒥᒃ ᐊᒻᒪᓗ ᑲᒪᒋᐊᕈᑎᖃᕈᓐᓇᓂᕐᒥᒃ ᑲᒪᒋᔭᐅᑎᓪᓗᒋᑦ ᑭᒡᒐᑐᕐᑎᒪᕆᓐᓄᑦ 

ᐃᓄᓐᓄᑦ ᐊᒻᒪᓗ ᑲᔪᓯᑎᑦᓯᔨᒧᑦ. 

 
ᐃᓅᖃᑎᒌᓂ-ᒪᑭᑕᒐᑎᑦᓴᖃᕐᓂᓄᑦ ᑲᔪᓯᑎᑕᐅᓪᓚᕆᒍᓐᓇᑐᑦ ᐊᒻᒪᓗ ᖃᓄᐃᓕᖕᙰᓯᒪᐅᑕᐅᒍᓐᓇᑐᑦ 

ᐱᔭᕐᓃᑑᕗᑦ ᓯᕗᓂᕐᒥ ᖃᐅᔨᒪᓇᕐᑎᒋᐊᒥᒃ ᐊᒻᒪᓗ ᐃᓚᐅᓗᑎᒃ ᑭᓯᐊᓂᐅᑦᓱᑎᒃ ᐱᔭᕐᓃᑑᒍᑎᐅᓚᖓᔪᑦ 

ᓇᓗᓀᕐᑕᐅᓯᒪᒌᕈᓐᓇᓗᑎᒃ ᖃᓄᐃᓕᖕᙰᓂᕐᓗᒐᔭᕐᓂᖏᑦ ᓱᒃᑯᑎᑦᓯᓚᕿᓂᖅ ᓄᐃᓚᐅᕐᑎᓇᒍ. ᑕᒪᓐᓇ 

ᐱᓗᐊᕐᑐᒥᒃ ᐱᒻᒪᕆᐅᕗᖅ ᑕᕐᕋᒥ. ᖃᐅᔨᒪᔭᖃᑦᓯᐊᖏᓐᓃᑦ ᐃᓕᖓᔪᑦ ᓱᑯᐃᔦᓂᕐᓄᑦ ᐆᒪᔪᓂᒃ 

ᐱᕈᕐᑐᓂᓗ ᓄᓇᒥᐅᑕᓂᒃ ᖃᓄᐃᓕᖕᙰᓂᕐᓄᑦ ᐃᓄᐃᑦ ᓄᓇᒥᒃ ᐊᑐᕐᓂᖏᓐᓄᑦ ᐊᒻᒪᓗ 

ᐳᑯᕝᕕᖃᕐᓂᖏᓐᓄᑦ, ᐃᓗᒡᒍᓯᖓᓄᑦ ᐊᒻᒪᓗ ᐃᓘᓐᓈᒍᑦ ᖃᓄᐃᖕᖏᓯᐊᕐᓂᖏᓐᓄᑦ 

ᖃᐅᔨᕙᓪᓚᑕᐅᓯᒪᓪᓚᕆᒋᐊᖃᕐᐳᖅ ᐊᒻᒪᓗ ᐃᓱᒪᒋᔭᐅᓂᖃᕐᐸᓗᓂ ᐃᑉᐱᒍᓱᓐᓂᒥᒃ ᑲᔪᓯᑎᑦᓯᔪᓄᑦ. 

ᑌᒣᒻᒪᑦ, ᐱᔪᓐᓇᑕᖃᕐᓂᖅ ᐊᒻᒪᓗ ᑲᒪᒋᔭᖃᑦᓯᐊᓂᖅ ᐃᑉᐱᒍᓱᓐᓂᒥᒃ ᐊᒻᒪᓗ ᐊᐅᓚᑦᓯᒍᓐᓇᓂᖅ 

ᑕᑯᓗᒋᓗ ᖃᐅᔨᓗᒋᓪᓗ ᖃᓄᐃᓕᒍᑎᖃᕈᓐᓇᓃᑦ ᐅᐃᒪᓇᕐᑐᖁᑎᒋᔭᐅᕗᑦ ᐃᓄᓐᓄᑦ ᐊᒻᒪᓗ ᑫᐋᔩᒧᑦ. 

ᐃᓱᒪᒋᔭᖃᕐᑐᒍᑦ ᑲᒪᒋᔭᖃᕈᓯᖅ ᐱᕕᑦᓴᖃᕐᕕᖓᓂ ᑖᑦᓱᒪ ᐱᓇᓱᒐᐅᑉ ᕿᓄᒍᑕᐅᔫᑉ (ᑭᖑᓂᕐᒥ ᐊᒻᒪᓗ 

ᕿᓄᒍᑕᐅᓕᕐᑐᒧᑦ) ᒪᓂᔨᓯᒪᒋᐊᖓ ᐱᒻᒪᕆᑎᒍᑦ ᐱᕕᑦᓴᖃᕐᑎᓯᕕᐅᓚᖓᒋᐊᖏᓐᓂᒃ ᓴᐳᑦᔨᒍᒪᓪᓗᒋᑦ 

ᓈᒻᒪᑐᑎᒍᑦ ᓄᓇᓖᑦ ᑲᒪᖃᑕᐅᑎᑕᐅᓚᖓᓂᖏᓐᓂᒃ. ᐊᓪᓚᓯᒪᔪᐃᑦ ᐊᓪᓚᑕᕕᓃᑦ ᐅᓪᓗᖓ ᕕᕗᐊᔨ 15, 

2017-ᒥ ᐱᓯᒪᔪᑦ ᑲᔪᓯᑎᑦᓯᔨᒧᑦ ᐊᖓᔪᕐᖄᖓᓄᑦ KEQC ᒪᓂᔨᐅᑎᕕᓂᖏᑦ ᑐᑭᓯᐅᑎᑦᓴᓂᒃ 

ᓄᐃᑕᐅᓚᕿᓯᒪᔪᓂᒃ ᑐᑭᓯᓂᐊᕐᓂᒧᑦ ᐱᕙᓪᓖᑎᑦᓯᒋᐊᓛᕐᓂᕋᕐᑐᑦ ᐃᑯᓪᓚᑎᕆᓯᒪᐅᑎᓂᒃ 

ᓱᒃᑯᓚᖀᒍᓐᓇᑐᓂᒃ ᑕᒪᖏᓐᓄᑦ ᐃᓅᖃᑎᒌᓂ-ᒪᑭᑕᒐᓱᐊᕈᑎᑦᓴᓄᑦ ᐊᒻᒪᓗ ᐊᕙᑎᐅᑉ 

ᖃᓄᐃᓕᖕᖓᑕᐅᓂᐅᔭᕐᓂᖏᓐᓄᑦ. ᖃᐅᔨᒪᑦᓱᑕᓗ, ᐱᓗᐊᕐᑐᒥᒃ, ᑲᒪᓂᖃᓪᓚᕆᓚᖓᓂᕐᒥᒃ 

"ᑲᔪᓯᔭᐅᑎᓪᓗᒋᑦ ᕿᒥᕐᕈᕆᐊᓕᕐᕿᓂᕐᓂᒃ ᐅᓪᓗᒥ ᐱᔭᕆᐅᕆᐅᓯᖅ ᐱᓇᓱᒐᕐᒥᒃ ᐃᓚᒋᓗᒋᑦ ᓄᓇᓕᓐᓂ 

ᑎᒦᑦ ᐱᕙᓪᓕᐊᔭᐅᒋᐊᖃᕐᓂᖓᓄᑦ ᐊᑯᓃᓚᖓᔪᓂᒃ ᓯᕗᓂᕐᒥ ᑕᑯᓐᓇᓂᖏᓐᓄᑦ ᓄᓇᓕᓕᒫᒥ, 

ᐃᑉᐱᒋᑦᓯᐊᖏᓐᓇᓗᒋᓪᓗ ᐃᓄᐃᑦ ᓄᓇᓕᓐᓂ ᐱᓇᓱᐊᖃᑎᒌᑦ." (ᖁᑉᐱᒐᖅ 2)   

 

ᐱᔭᕆᐅᕆᐅᓯᖅ ᐱᓇᓱᒐᖅ, ᓇᓗᓀᕐᑕᐅᓯᒪᔪᖅ ᖁᑉᐱᒐᖅ 4-ᒥᑦ 12-ᒧᑦ EIS-ᒥ, ᓯᕗᓪᓕᐹᒥ ᑐᕌᒐᓕᒃ 

"ᓲᖑᓯᑎᑦᓯᒋᐊᕐᓂᒥᒃ ᓄᓇᕕᒻᒥᐅᑦ ᐃᓄᐃᑦ ᓄᓇᓕᖏᑦᑕ ᐱᔪᓐᓇᓂᖏᓐᓂᒃ ᓴᐳᑦᔨᓗᒋᑦ 

ᐃᖏᕐᕋᓯᑎᑦᓯᓂᖏᑎᒍᑦ ᓄᓇᓕᓐᓂ ᐃᓅᖃᑎᒌᑦ ᒪᑭᑕᒐᓱᐊᕈᑎᑦᓴᖏᓐᓄᑦ ᐱᓇᓱᒐᕐᓂᒃ, ᐃᓄᐃᑦ 

ᐱᕙᓪᓕᖁᑎᒋᕙᓐᓂᐊᑕᖏᓐᓂᒃ ᐊᑯᓃᕐᑐᓂᒃ (ᐅᔭᕋᕐᓂᐊᕕᐅᑉ ᐅᒃᑯᐊᓂᖓᑕ ᐅᖓᑖᓄᑦ). 

 

ᑫᐋᔩ ᐃᓗᐃᒃᑲᑎᒍᑦ ᓴᐳᑦᔨᔪᖅ ᑖᑦᓱᒥᖓ ᐱᒋᐊᕐᑕᐅᒐᑦᓴᒥᒃ ᐊᒻᒪᓗ ᐊᕐᖁᑎᒋᑦᓱᒍ ᓄᓇᓕᓕᒫᓂ 

ᐊᒻᒪᓗ ᓄᓇᓕᓐᓂ ᐱᕙᓪᓕᐊᓂᓕᕆᕕᕗᑦ ᐱᓇᓱᐊᕈᑎᖃᕐᓯᒪᔪᒍᑦ ᐱᕙᓪᓕᐊᑎᑦᓯᓂᕐᒥᒃ ᒥᑭᔪᕐᓚᓂᒃ, 

ᓄᓇᓕᓐᓂ ᐱᓯᓂᓯᓂᒃ ᐱᕕᑦᓴᖃᕐᑎᓯᓂᕐᓄᑦ ᒪᓕᑦᑎᓗᒋᑦ 'ᐃᓅᖃᑎᒌᑦ ᒪᑭᑕᒐᓱᐊᕈᑎᑦᓴᖏᓐᓂᒃ' 

ᐆᑦᑐᕋᐅᑎᒥᒃ. ᑕᒪᓐᓇ ᑐᑭᖃᕐᐳᖅ ᓴᐳᑦᔨᓯᒪᓂᕐᓂᒃ ᓄᓇᓕᓐᓂ ᐱᒋᐊᕐᑎᓯᒍᒪᔪᓂᒃ 

ᖄᖏᕐᓂᑯᓕᐅᕐᑎᐅᖏᑦᑐᓂᒃ ᐱᓇᓱᒐᕐᓂᒃ ᐱᕙᓪᓖᒍᑕᐅᓚᖓᔪᓂᒃ ᐃᓅᖃᑎᒌᓂᒃ, ᒪᑭᑕᒐᓱᐊᕈᑎᓂᒃ 

ᐊᒻᒪᓗ ᐊᕙᑎᐅᑉ ᐱᐅᓴᕐᑕᐅᓂᖏᓐᓂᒃ ᓄᓇᓕᓐᓂ. ᐱᓇᓱᒐᑦᓴᖃᕐᑎᓯᓂᖅ ᒪᓂᒪᑎᑕᐅᔪᖅ, ᓂᐅᕕᐊᑦᓭᑦ 

ᐊᒻᒪᓗ ᑭᒡᒐᑐᕈᑏᑦ ᓄᓇᓕᓐᓄᑦ ᑭᖕᖒᒪᔦᑦ ᐃᓂᕐᑕᐅᑎᓪᓗᒋᑦ ᐊᒻᒪᓗ ᓄᓇᓕᓐᓂ ᐊᒻᒪᓗ 

ᐱᐅᓯᑐᖃᕐᑎᒍᑦ ᐱᓯᑎᐅᒍᑏᑦ ᐊᓐᓂᕆᔭᐅᓂᖏᓐᓄᑦ. 

  

ᐊᑕᐅᓯᖅ ᐆᑦᑐᕋᐅᑎᒃ ᓄᓇᓕᓐᓂ ᓂᕆᔭᑦᓴᓂᒃ ᓄᐃᑎᕆᓂᖅ. ᑕᑯᓐᓇᑕᐅᒍᓂ ᐅᔭᕋᕐᓂᐊᓂᕐᓄᐊᖓᔪᑦ 

ᐅᖓᑖᓃᑦᑐᑦ ᐱᓇᓱᒐᑦᓭᑦ ᐊᒻᒪᓗ ᐱᓯᓂᓰᑦ ᐱᕙᓪᓕᐊᓂᖏᑦ, ᑕᒪᓐᓇ ᑲᔪᓯᑎᑦᓯᔨᒧᑦ 

ᑐᓂᕐᕈᓯᒍᑕᐅᒍᓐᓇᒪᑦ ᑲᔪᓯᖏᓐᓇᓚᖓᔪᓂᒃ ᐱᕙᓪᓕᐊᑎᑦᓯᓂᕐᒧᑦ ᓄᓇᓕᓐᓂ ᐊᒻᒪᓗ ᓄᓇᓕᓕᒫᓂ. 

ᐃᖃᓗᓐᓂᒃ ᐱᕈᕐᓰᕖᑦ, ᒥᑭᔪᕐᓚᓂᒃ ᐆᒪᔪᖁᑎᖃᕐᓂᖅ ᐱᕈᕐᓰᕕᖃᕐᓂᖅ, ᐱᕈᕐᓰᕕᓐᓂᒃ ᓄᐃᑎᕆᓂᖅ 

ᐃᓚᖃᕈᑎᒃ ᐱᐅᓯᐅᒥᔭᐅᒋᐊᕈᑎᖏᓐᓂᒃ ᐱᓚᕿᔭᐅᒍᓐᓇᓃᑦ ᐊᒻᒪᓗ ᐃᕐᐹᑎᕐᑕᐅᓂᖏᑦ ᓂᕿᑐᐃᓐᓀᑦ 

ᐱᐅᔪᓂᒃ ᐃᑲᔪᕐᓯᐅᑎᐅᓪᓚᕆᒍᓐᓇᒪᑕ.  

 

ᑫᐋᔩ ᐱᓇᓱᐊᕈᑎᖃᓕᕇᕐᑐᖅ ᑕᒪᒃᑯᓂᖓ ᐃᓚᒋᑦᓱᒍ ᑯᐯᑉ ᑲᕙᒪᖓ. ᓄᐃᑕᓕᕐᑐᖅ 5-ᓄᑦ ᐊᕐᕌᒍᓄᑦ 

ᑐᕌᕐᑐᖅ ᐊᖏᖃᑎᖃᕈᑎᒃ ᑐᕐᖃᑕᕐᕕᒥᒃ ᐱᕈᕐᓰᕕᓐᓄᑦ, ᐃᒪᕐᒥᐅᑕᓄᑦ ᐊᒻᒪᓗ ᓂᕿᓄᑦ (MAPAQ) 

ᐱᑦᔪᑎᒋᑦᓱᒋᑦ ᓂᕆᔭᑦᓴᓕᕆᓂᐅᑉ ᐱᕙᓪᓕᐊᓂᖓ ᓄᓇᕕᒻᒥ. ᑐᕌᒐᓪᓚᕆᒋᕓᑦ ᐊᖏᖃᑎᒌᒍᑎᐅᑉ ᐅᑯᐊ: 

 

 ᐱᕙᓪᓕᑎᓗᒋᑦ ᓄᐃᑎᕐᑕᐅᓂᖏᑦ ᓂᕆᔭᑦᓭᑦ ᐊᒻᒪᓗ ᓂᕿᓂᒃ ᐊᑐᐃᓐᓇᖑᕐᑎᕆᓂᕐᓄᑦ 

ᐱᓇᓱᒉᑦ ᐊᕐᖁᑎᒋᓗᒋᑦ ᓄᐃᑎᕐᑕᐅᓂᖏᑦ ᐊᒻᒪᓗ ᐃᑦᔭᕋᑦᓴᓯᐊᑦ ᑮᓇᐅᑦᔭᕋᓱᐊᕐᓂᒥᒃ 

ᐱᓚᕿᒋᐊᕈᑎᑦᓭᑦ ᐊᒻᒪᓗ ᓄᐃᑎᕐᓗᒋᑦ ᐱᓇᓱᐊᖃᑎᒌᓐᓂᖏᑦ ᓄᓇᓕᓐᓂ ᑎᒦᑦ; 

 ᐃᑉᐱᒍᓱᑦᑎᒋᐊᕐᓗᒋᑦ ᐅᕕᒃᑫᑦ ᐱᓇᓱᒐᓪᓚᕆᑦᑖᕆᐊᕐᕕᓴᓂᒃ ᓂᕆᔭᑦᓴᓂᒃ 

ᐊᑐᐃᓐᓇᕈᕐᑎᕆᔨᐅᓂᕐᒥ; 

 ᐱᕙᓪᓕᑎᓗᒋᑦ ᐱᓯᑎᖕᖑᐸᓪᓕᐊᒍᑎᑦᓴᖏᑦ ᐱᒋᐊᕐᑎᓯᔨᑦᓭᑦ ᐊᕐᖁᑎᒋᓗᒋᑦ ᐃᓗᐃᒃᑫᑦ 

ᑲᒪᒍᓰᑦ ᑐᖕᖓᕕᐅᑎᓪᓗᒋᑦ ᑲᔪᖏᕐᑐᐃᓃᑦ ᐊᒻᒪᓗ ᖃᐅᔨᒪᔭᐅᔪᓂᒃ ᐃᓕᓐᓂᐊᑎᓗᒋᑦ 

ᓂᕆᔭᑦᓴᓂᒃ ᐊᑐᐃᓐᓇᖑᕐᑎᓯᓂᕐᓂ, ᐊᐅᓚᑦᓯᓂᕐᓂ ᐊᒻᒪᓗ ᓂᐅᕐᕈᑎᑦᓴᓕᐅᕐᓂᓂ, ᐊᒻᒪᓗ 

ᐃᓗᓯᕐᓱᓯᐊᕐᓇᑐᓂᒃ, ᐊᑦᑕᓀᑦᑐᓂᒃ ᐊᒻᒪᓗ ᐱᐅᔪᓂᒃ ᓂᕿᓂᒃ; 

 ᓴᐳᑦᔨᓗᒋᑦ ᐱᒋᐊᕐᑎᓯᔪᑦ, ᐱᕈᕐᐸᓕᐊᑎᑦᓯᔪᑦ, ᑲᑎᑎᕆᔪᑦ ᐊᒻᒪᓗ ᐱᕙᓪᓕᐊᑎᓗᒋᑦ ᓂᕿᓂᒃ 

ᐊᑐᐃᓐᓇᖑᕐᓯᒪᔪᓂᒃ ᓂᐅᕕᐊᑦᓴᖃᕐᓃᑦ ᑲᒪᒋᔭᖃᓪᓚᕆᑦᑐᑦ ᓂᐅᕐᕈᑎᑦᓴᓕᐅᕐᓂᒥᒃ 

ᐱᕕᑦᓴᑕᖃᓚᖓᓗᑎᒃ ᐱᓇᓱᒐᑦᓴᓂᒃ ᓄᐃᑎᕆᒍᓐᓇᓯᓗᑎᒃ; 

 ᐱᕙᓪᓕᑎᓗᒋᑦ ᓄᓇᓕᓐᓂ ᑕᑯᒥᓇᕐᑐᓕᐅᕐᓂᓄᑦ ᐊᒻᒪᓗ ᓴᓇᖕᖑᐊᑎᓄᑦ ᐱᓇᓱᕝᕖᑦ; 

 

ᑲᔪᓯᑎᑦᓯᔨ ᑲᔪᑎᑦᓯᓯᒪᓕᕇᕐᑐᖅ ᐊᑦᔨᒐᓛᖏᓐᓂᒃ ᑲᔪᓯᑎᑦᓯᒋᐊᕈᑎᓂᒃ - Plein Nord Inc. 

ᐱᓇᓱᒐᖅ ᑲᔪᓯᑎᑕᐅᔪᖅ ᓴᓪᓗᓂ ᑲᒥᐸᓂᒧᑦ ᒪᓂᑎᕆᓂᕐᒧᑦ ᑕᕆᐅᒥᐅᑕᓂᒃ ᓂᕿᓂᒃ ᓄᓇᓕᓐᓂ ᐊᒻᒪᓗ 

ᓂᐅᕐᕈᓯᕐᐸᓱᒋᑦ ᐊᓯᖏᓐᓄᑦ ᓄᓇᓕᓐᓄᑦ. ᑲᔪᓯᑎᑦᓯᔨ ᐃᓱᒪᑦᓴᓯᐅᕈᑎᖃᕈᓐᓇᑐᖅ 

ᐱᓇᓱᐊᖃᑎᖃᕋᔭᕆᐊᒥᒃ ᑫᐋᔩᒥᒃ ᐊᒻᒪᓗ 'ᐱᐅᓂᕐᓂᒃ ᐱᑕᑦᓯᑐᐃᒍᓐᓇᓯᓗᓂ' ᑖᑦᓱᒧᖓ 

ᑲᔪᓯᑎᑕᐅᓚᖓᔪᒧᑦ ᐃᓚᒋᓗᒍ MAPAQ. 

 

ᐱᑦᔪᑎᒋᓗᒋᑦ ᐃᓄᐃᑦ ᐱᓇᓱᒐᑦᓴᑖᕐᐸᓕᐊᓂᖏᑦ ᐱᒻᒪᕆᑦᑕᐅᒋᐊᕐᓯᒪᓕᕐᑐᑦ ᑕᒪᖏᑦ ᑐᓴᕐᑕᐅᑎᑦᓯᓃᑦ 

ᐊᒻᒪᓗ ᑐᑭᓯᓂᐊᕐᓃᑦ ᓄᓇᓕᓐᓂ ᐊᖓᔪᕐᖄᓄᑦ, ᓄᓇᓕᓕᒫᓂ ᑎᒥᓄᑦ ᐊᒻᒪᓗ ᐱᓇᓱᑦᑎᓄᑦ 

ᐊᔪᐃᓐᓇᑕᐅᑎᓪᓗᒋᑦ ᖃᓄᖅ ᑲᔪᓯᔪᒥᒃ ᐱᐅᓯᐅᒥᕙᓪᓕᐊᑎᑕᐅᒐᔭᕐᓂᖏᑦ ᑕᒪᖏᑦ ᐅᓄᕐᓂᖏᑦᑕ ᐃᓄᐃᑦ 

ᐱᓇᓱᑦᑏᑦ, ᓅᑉᐸᓕᐊᑎᑕᐅᒐᔭᕐᓂᖏᓪᓗ ᐱᒻᒪᕆᐅᓂᕐᓴᓄᑦ ᐱᓇᓱᒐᕐᓄᑦ ᐃᓕᐅᕐᖃᕈᓐᓇᓯᓗᑎᒃ, ᐊᒻᒪᓗ 

ᐱᓇᓱᑦᑏᑦ ᓄᕐᙯᓇᕐᑎᑕᐅᑦᑌᓕᓂᖏᑦ. ᑲᒪᒍᓐᓇᑎᑦᓯᒋᐊᕐᓂᖅ ᐊᒻᒪᓗ ᖃᓄᐃᓕᓚᕿᐅᑕᐅᓯᒪᔪᑦ ᓄᐃᑕᔪᑦ 

EIS-ᒥ. ᐃᓘᓐᓇᑕ ᑐᕌᒐᖁᑎᖃᕐᑐᒍᑦ ᐅᓄᕐᓰᒋᐊᕐᓂᒥᒃ ᐃᓄᓐᓂᒃ ᐱᓇᓱᒐᑦᓴᓕᓐᓂᒃ ᐊᒻᒪᓗ ᐊᑐᕐᓗᒍ 

ᐊᒥᓱᐃᓂ ᐊᕐᕌᒍᓂ ᓄᐃᑕᑎᒋᐊᕋᔭᕐᓗᒍ ᑖᓐᓇ ᐱᓇᓱᒐᖅ ᐅᓄᕐᓯᕙᓪᓕᐊᑎᑦᓯᐅᑕᐅᒍᓐᓇᓗᓂ ᓄᓇᓕᓐᓂ 

ᐱᓇᓱᒐᑦᓴᖃᕐᓂᑎᒍᑦ ᐱᓯᑎᐅᒍᑎᓂᒃ ᐊᒻᒪᓗ ᐱᔪᓐᓇᓂᕐᓂᒃ ᐊᓯᒐᓴᖏᓐᓄᑦ ᐱᓇᓱᒐᕐᓄᑦ 

ᐊᑐᕐᑕᐅᒍᓐᓇᓯᓚᕿᕙᓪᓕᐊᓗᑎᒃ ᖃᐅᔨᒪᓃᑦ. 

 

ᐱᓇᓱᑦᑎᖏᑦ ᑲᔪᓯᖏᓐᓇᓚᖓᔪᓂᒃ ᐱᓇᓱᒐᑦᓴᓕᕆᕕᑦᑎᓂ ᑐᓴᕐᑎᓯᓯᒪᔪᑦ ᐊᒥᓱᐃᓂᒃ 

ᑐᕌᒐᓪᓚᕆᓕᓐᓂᒃ ᓇᐅᒃᑯᑎᒍᑦ ᐱᔭᐅᓪᓚᕆᒋᐊᖃᕐᒪᖔᑕ ᐱᐅᓴᕐᑕᐅᒋᐊᕐᓗᑎᒃ 

ᐃᑉᐱᒋᔭᐅᓪᓚᕆᒋᐊᖃᕐᓂᖏᓐᓂᒃ ᓱᕐᖁᐃᓯᑎᑦᓯᒍᑎᖃᕐᓱᑎᒃ. 

 

 ᑲᔪᓯᑎᓗᒋᑦ ᑲᔪᓯᑎᑦᓯᓂᖏᑦ ᓄᓇᓕᓐᓂ ᐊᒻᒪᓗ ᓄᓇᓕᓕᒫᓂ ᐃᓕᓴᕐᕖᑦ ᐊᖓᔪᕐᖄᖏᑦ 

ᑲᑎᒪᑎᑦᓯᕙᓐᓂᒥᓂᒃ ᐱᕕᑦᓴᖃᕈᑕᐅᒍᓐᓇᓂᖏᓐᓄᑦ ᐅᔭᕋᕐᓂᐊᕖᑦ ᐊᒻᒪᓗ ᑕᒪᒃᑯᓄᖓᐅᓕᖓᔪᑦ 

ᐊᒻᒪᓗ ᑫᓪᓗᑐᕐᓗᒋᑦ ᐃᓕᓴᕐᕕᒥ ᐱᒐᓱᐊᑦᓯᐊᓃᑦ ᐱᔪᑦᓴᐅᔮᕐᑎᓯᒋᐊᕐᓃᓗ; 

 ᑮᓇᐅᔭᖃᕐᑎᓗᒋᑦ ᐊᒻᒪᓗ ᓴᐳᑦᔨᓗᒋᑦ ᐳᕐᑐᓂᕐᓭᑦ ᑐᖓᓕᖏᓐᓂᒃ ᐃᓕᓴᕐᓂᒦᒍᑎᑦᓭᑦ; 

 ᑐᕃᓐᓇᑐᑎᒍᑦ ᐱᓇᓱᐊᖃᑎᒋᓗᒍ ᑲᑎᕕᒃ ᐃᓕᓴᕐᓂᓕᕆᕕᒃ ᐊᒻᒪᓗ ᓄᐃᑎᕐᓗᒋᑦ ᐱᓇᓱᒉᑦ 

ᐃᓕᖓᔪᑦ ᐅᔭᕋᕐᓂᐊᕕᓐᓂ ᐱᓇᓱᒐᕐᓄᑦ ᓴᐳᑦᔨᐅᑎᒋᓗᒋᑦ ᐱᕙᓪᓕᐊᑎᑕᐅᒋᐊᕐᓂᖏᑦ 

ᐳᕐᑐᓂᕐᓴᒦᑦᑐᓄᑦ ᐱᓇᓱᒐᕐᓄᑦ ᐃᓂᒋᔭᑦᓭᑦ ᑌᒣᑦᑐᓅᕐᖃᖁᓪᓗᒋᓗ; 

 ᑲᔪᓯᑎᓗᒋᑦ ᐱᐅᓯᐅᒥᔭᐅᕙᓪᓕᐊᓂᖏᑦ ᓄᐃᑕᓕᕇᕐᑐᑦ ᐃᓕᓐᓂᐊᑎᑦᓯᓂᕐᓄᑦ ᐱᒐᓱᐊᕐᑕᐅᕙᑦᑐᑦ 

ᐱᓇᓱᒐᑦᓴᖃᕐᓃᑦ ᐱᑦᔪᑎᒋᓗᒋᑦ ᑲᒪᒍᓯᐅᑦᓯᐊᓂᕐᐸᐅᓲᑦ, ᐆᑦᑐᕋᕐᓂᓄᑦ ᐊᒻᒪᓗ ᑐᓴᕐᑎᓯᓂᕐᓄᑦ 

ᓄᐃᑕᐅᓯᒪᔪᑦ; 

 ᕿᒥᕐᕈᕆᐊᑦᓯᐊᓗᒋᑦ ᒪᓕᒉᑦ ᐋᖓᔮᓐᓇᑐᕐᑕᖃᕆᐊᖃᖕᖏᓂᕐᓄᑦ ᐊᒻᒪᓗ 

ᐃᒥᐊᓗᑦᑕᖃᕆᐊᖃᖕᖏᓂᕐᓄᑦ ᐊᒻᒪᓗ ᑐᑭᓯᓂᐊᕐᓗᒋᑦ ᓄᓇᓕᓕᒫᓂ ᐊᒻᒪᓗ ᓄᓇᓕᓐᓂ 

ᑭᒡᒐᑐᕐᕖᑦ ᕿᓄᒍᑎᖃᕋᔭᕐᑎᓗᒋᑦ ᐋᕐᖀᒋᐊᕐᓂᒥᒃ ᑭᓇᑐᐃᓐᓇᖅ ᐃᓄᒃ 

ᕿᒥᕐᕈᔭᐅᒋᐊᓪᓚᖁᔨᓗᓂ ᕿᓄᒍᑎᓕᐅᕈᓐᓇᕋᔭᕐᑎᓗᒍ ᖃᓄᐃᓕᖓᔪᑦᓴᐅᓕᕐᓂᒥᓄᑦ 

ᐃᑭᓐᓂᐸᐅᑎᓗᒋᒃ ᐊᕐᕌᒎᒃ ᒪᕐᕉᒃ ᐊᓂᒍᕐᐸᓃᒃ. ᑌᒣᓕᖓᒍᑎᓪᓗ ᐃᓕᒃᑰᑎᕐᑐᑦ ᐃᓄᐃᑦ 

ᐃᑎᕆᐊᓪᓚᕈᓐᓇᓯᒐᔭᕐᒪᑕ ᐱᓇᓱᕝᕕᒧᑦ ᐊᒻᒪᓗ ᓄᓇᓕᒥᓄᑦ ᑐᓂᕐᕈᓯᒍᓐᓇᓂᖏᑦ 

ᑲᔪᓯᒍᓐᓇᓯᑦᓯᐊᓗᑎᒃ. 

 ᐅᓄᕐᓯᒋᐊᕐᓗᒋᑦ ᐃᓗᒡᒍᓯᕐᒧᑦ ᐃᓕᓐᓂᐊᑎᑦᓯᓂᐅᕙᑦᑐᑦ ᐃᓄᑐᐃᓐᓇᐅᖏᑦᑐᓂᒃ ᐱᓇᓱᑦᑎᓂᒃ 

ᐊᓯᒐᓴᖏᓐᓂᒃ ᐃᓕᓐᓂᐊᑎᑕᐅᕙᓯᓗᑎᒃ, ᐃᑭᓪᓕᑎᕐᓗᒋᓪᓗ ᐸᕝᕕᑎᑦᓯᓃᑦ ᐊᒻᒪᓗ ᐃᓓᓐᓈᓃᑦ. 

 

ᑫᐋᔩ ᑲᔪᖏᕐᑐᑕᐅᓂᖃᕐᐳᖅ ᑲᒪᓪᓚᕆᓐᓂᐅᓚᖓᓕᕐᑐᓄᑦ ᐃᓚᐅᑎᑕᐅᓯᑎᓪᓗᒋᑦ ᓄᐃᑕᐅᓯᒪᔪᑦ ᕕᕗᐊᔨ 

15, 2017-ᒥᓂᑕᕐᓃᓱᑎᒃ KEQC-ᒧᑦ ᑐᕌᕐᑎᑕᐅᓯᒪᔪᓄᑦ ᐱᓇᓱᑦᑎᑖᕆᔭᐅᖃᑦᑕᓛᕐᑎᓗᒋᑦ ᐊᒻᒪᓗ 

ᐃᓕᓐᓂᐊᑎᑕᐅᓗᑎᒃ ᐃᓄᐃᑦ ᐃᓚᐅᔪᑦ ᐃᓂᑖᕐᑕᐅᖃᑦᑕᓯᓗᑎᒃ ᐱᓇᓱᒐᕐᓂ ᐃᓄᐃᑦ 

ᐱᓇᓱᒐᑦᓴᓕᕆᓂᕐᓂᒃ ᐊᒻᒪᓗ ᐃᓕᓐᓂᐊᑎᑦᓯᓂᕐᓂᒃ ᑲᒪᔩᑦ, ᐊᒻᒪᓗ ᓄᓇᓕᓐᓂ ᑐᑦᑕᕖᑦ ᐊᒻᒪᓗ 

ᐊᕙᑎᒧᐊᖓᔪᓂᒃ ᐃᑉᐱᒍᓱᓐᓂᓄᑦ ᑲᒪᔩᑦ ᓴᓪᓗᓂ ᐊᒻᒪᓗ ᑲᖏᕐᓱᔪᐊᒥ. ᐃᓚᐅᑎᓪᓗᒋᑦ ᑖᒃᑯᓅᖓ 

ᒪᕐᕈᐃᓄᑦ ᓄᓇᓖᓐᓄᑦ ᐱᓇᓱᒐᑦᓴᓕᕆᓂᕐᓂᒃ ᑲᒪᔨᓄᑦ ᓴᓪᓗᓂ ᐊᒻᒪᓗ ᑲᖏᕐᓱᔪᐊᒥ, ᐱᖓᔪᐊ 

ᐱᓇᓱᒐᑦᓴᓕᕆᓂᕐᓂ ᑲᒪᔨ ᓄᐃᑕᐅᖁᔭᕗᑦ ᑲᒪᔪᑦᓴᐅᑎᓪᓗᒍ ᐊᓯᖏᓐᓂᒃ ᓄᓇᓕᓐᓂᒃ ᐃᓕᔭᐅᓗᓂ 

ᑫᐋᔩᑉ ᑲᔪᓯᖏᓐᓇᓚᖓᔪᓂᒃ ᐱᓇᓱᒐᑦᓴᓕᕆᓂᕐᓄᑦ ᐱᓇᓱᕝᕕᖓᓄᑦ. 

 

ᐱᓇᓱᐊᕐᑕᓂ  III 

 

ᐱᓇᓱᐊᕐᑕᓂ III-ᒍᒍᑎᖓ ᕿᓄᒍᑕᐅᔫᑉ ᐱᓇᓱᒐᐅᑉ ᐱᒋᐊᕐᑐᓴᓕᐊᕆᔭᐅᓯᒪᔪᖅ 2032-ᒥ - 15 

ᐊᕐᕌᒍᐃᑦ ᐊᓂᒍᕐᐸᑕ. ᐃᒫᒃ ᓇᓗᓀᑐᐃᓐᓇᓗᒍ, ᐊᒥᓱᑦ ᐊᓯᑦᔨᑐᕈᓐᓇᑐᑦ ᑌᒣᓪᓗᐊᑐᓂ ᐊᕐᕌᒍᓂ. 

ᓯᕗᓂᕐᒥ ᓇᓗᓀᕐᑕᐅᓯᒪᔪᑦ ᐅᕝᕙᓘᓐᓃᑦ ᓂᕆᐅᓐᓇᑎᑕᐅᒋᐊᕈᓐᓇᑐᑦ ᐅᓪᓗᒥ ᑐᑭᓯᐅᑎᑦᓭᑦ 

ᐊᓯᑦᔨᓚᕆᒍᓐᓇᒪᑕ ᓄᑖᑦ ᑐᑭᓯᐅᑎᑦᓭᑦ ᐊᑐᐃᓐᓇᖑᕐᐸᑕ ᐅᕝᕙᓘᓐᓃᑦ ᓱᓇᑐᐃᓐᓀᑦ ᐊᑑᑎᑉᐸᑕ. 

ᓇᓗᓇᕐᑐᖅ ᐃᓱᒪᒐᓱᐊᕆᐊᒥᒃ ᒪᓂᓚᕿᓗᒋᑦ ᑭᖑᓪᓕᐹᑦ ᐊᖏᕈᑏᑦ ᐱᑦᔪᑎᓖᑦ ᐃᓘᓐᓀᓂᒃ 

ᐊᕙᑎᓄᐊᖓᔪᓂᒃ ᐊᒻᒪᓗ ᐃᓅᖃᑎᒌᓂ-ᒪᑭᑕᒐᓱᐊᕈᑦᓴᓄᑦ ᐃᓕᒪᔪᓄᑦ ᐱᓇᓱᐊᕐᑕᓂ III-ᒍᒍᑎᖓᓂ 

ᐅᓪᓗᒥ. ᓯᓚᐅᑉ ᐊᓯᑦᔨᐸᓪᓕᐊᓂᖓ, ᓄᑖᔦᑦ ᓄᐃᑎᕐᑕᐅᔪᑦ, ᐃᓄᐃᑦ ᐱᐅᓯᖏᑦᑕ ᓱᓇᓱᐊᕐᓂᖏᑦᑕ 

ᐊᓯᑦᔨᐸᓪᓕᐊᓂᖏᑦ, ᒪᑭᑕᒐᓱᐊᕈᑎᑦᓴᖃᕈᓐᓇᓃᑦ ᐊᒻᒪᓗ ᐃᓘᓐᓇᑎᒃ ᖃᓄᐃᓕᖕᖓᕈᓐᓇᑐᑦ 

ᑕᑯᔭᐅᒋᐊᓪᓚᕆᐊᖃᓛᕐᑑᒐᓗᐊᑦ.   

 

ᖃᓄᐃᓕᖕᙰᓂᖓ ᕿᓄᒍᑕᐅᔫᑉ ᐱᓇᓱᒐᐅᑉ ᒪᑐᐃᓯᒪᐅᑕᐅᔪᖅ ᐱᕕᑦᓴᖃᕐᑎᑕᐅᕕᐅᑉ ᐅᖓᑖᓄᑦ ᐊᒻᒪᓗ 

ᓯᕗᓂᒋᐊᒐᓴᒻᒧᑦ, ᐱᓗᐊᕐᑐᒥᒃ ᐃᓕᖓᔪᓄᑦ ᐃᓅᖃᑎᒌᑦ-ᒪᑭᑕᒐᓱᐊᕈᑎᑦᓴᖏᓐᓄᐊᖓᔪᓄᑦ. ᐅᓪᓗᒥᒐᓴᒃ, 

ᒪᓐᑐᔨᐊᓚ ᐃᓄᑦᑕᖃᕐᐳᖅ ᐱᓇᓱᒐᑐᐃᓐᓇᐅᕙᑦᑐᓂᒃ ᐱᓇᓱᒐᓕᓐᓂᒃ. ᐱᓇᓱᑦᑎᑖᕋᓱᐊᕐᑐᓄᑦ 

ᐃᓚᐅᒍᓐᓇᑎᑕᐅᕙᓕᕐᑎᓗᒋᒃ 2 ᓄᓇᓕᓐᓄᑦ ᑌᒣᕝᕕᐅᒍᓐᓇᑐᓄᑦ ᐃᓚᒋᓕᐅᑎᑎᑕᐅᓯᒪᓕᕐᓱᑎᒃ ᐊᒻᒪᓗ 

ᑕᒪᓐᓇ ᑲᔪᓯᑦᓴᓚᐅᕐᐸᑦ ᐊᑭᑐᓇᕐᓱᓂ. ᑌᒣᓕᖓᓛᑐᐃᓐᓇᕆᐊᖃᕐᒥᔪᑦ ᑭᒡᒐᑐᕐᓂᓄᑦ 

ᐊᖏᖃᑎᒋᔭᐅᒍᓐᓇᑐᑦ ᐊᒻᒪᓗ ᐊᓯᖏᑦ ᐱᓯᓂᓯᑖᕆᐊᕐᕕᓭᑦ. 

 

ᐃᓗᐃᒃᑲᖅ, ᓄᑖᖅ EIS ᑐᕌᖓᔪᖅ ᐱᓇᓱᐊᕐᑕᓄᑦ III-ᒧᑦ ᓄᐃᑕᐅᖁᔭᕗᑦ. ᐃᒫᓪᓘᓃᑦ ᐊᖏᕐᑕᐅᓂᖓ 

ᒪᓕᒍᓐᓇᕋᔭᕐᑎᓗᒍ ᓱᓇᑐᐃᓐᓀᑦ ᐊᓯᑦᔨᔦᑦ ᐃᑉᐱᒋᓗᒋᑦ 'ᓄᐃᑕᐅᑎᓗᒋᑦ ᐅᓪᓗᒥᓂᑕᐅᓂᕐᓭᑦ'. 

ᑐᑭᑖᕐᑐᐃᔨᓂᒃ ᐁᑦᑐᐃᕗᒍᑦ ᓱᕐᖁᐃᓯᔪᑦᓴᐅᑎᓪᓗᒋᑦ ᓈᒻᒪᓂᕐᐹᓂᒃ ᐃᓕᐅᕐᖃᑕᐅᒋᐊᖃᓚᖓᔪᓂᒃ ᑕᒪᒃᑯᐊ 

ᑌᒣᓕᖓᑦᓯᐊᓚᖓᖁᓗᒋᑦ.  

 

ᑭᖑᓪᓕᐹᕐᓯᐅᑏᑦ 

ᓄᓇᓖᑦ ᐊᒻᒪᓗ ᐃᓚᒌᑦ ᐃᓅᓯᖏᑦ ᐊᑦᔨᒋᔭᐅᖕᖏᑐᒻᒪᕆᐅᓕᕐᑐᑦ ᑭᖑᓂᕐᒥᓂᒥᑦ. ᐃᓄᐃᑦ ᓄᑖᓄᑦ 

ᐊᑑᑎᓚᐅᕐᓯᒪᖕᖏᑕᒥᓄᑦ ᐊᑑᑎᒋᐅᕐᐸᓕᐊᓗᑎᒃ ᑭᓯᐊᓂᐅᓯᒪᔪᑦ, ᐊᒥᓱᐃᓪᓗ ᑖᒃᑯᐊ 

ᐊᐅᒡᒐᓯᒪᕐᖃᔭᕐᐸᖏᑦᑕᖏᑦ. ᐃᓄᐃᑦ ᓄᓇᒥᓄᑦ ᐃᓕᒪᓪᓚᕆᖏᓐᓈᑑᒐᓗᐊᑦ ᐊᒻᒪᓗ ᒪᙯᓪᓗᑎᒃ 

ᑭᓯᐊᓂᐅᕙᑦᓱᑎᒃ ᑭᓇᐅᓂᖏᓐᓄᑦ ᐃᓚᒋᔭᐅᑎᓪᓗᒋᑦ, ᐊᑑᑎᓂᖃᕐᐸᒥᔪᑦ ᐊᕐᓱᕈᓐᓇᑐᓂᒃ 

ᐃᓅᖃᑎᒌᓐᓂᒥᒍᑦ ᐊᒻᒪᓗ ᐊᕙᑎᐅᑉ ᐊᓯᑦᔨᐸᓪᓕᐊᓂᖓᓄᑦ ᐊᒻᒪᓗ ᓵᖕᖓᓯᒋᐊᖃᕐᐸᓕᕐᓱᑎᒃ ᐊᒥᓱᐃᓂᒃ 

ᐱᒐᓱᐊᒻᒪᕆᓐᓇᑐᓂᒃ ᐃᓕᖓᔪᓂᒃ ᐃᓕᓴᕐᓂᒧᑦ, ᐱᓇᓱᕝᕖᑦ ᓄᐃᑎᕐᑕᐅᓂᖏᓐᓄᑦ ᐊᒻᒪᓗ ᓄᑖᑦ 

ᐊᐅᓚᑦᓯᓃᑦ ᐋᕐᕿᓱᕐᓯᒪᐅᑎᖏᑦ. ᑖᒃᑯᐊ ᐊᕐᓱᕈᓐᓇᑎᑦᓯᓕᕐᑐᑦ ᐱᐅᓯᑐᖃᕐᑎᒍᑦ ᐱᐅᓯᖏᑦ 

ᖃᓄᐃᓕᖕᖓᑕᐅᓪᓚᕆᑦᓯᒪᓕᕐᑎᓗᒋᑦ ᑐᑭᑖᕈᑎᓕᐅᕐᓂᑯᑦ ᐊᒻᒪᓗ ᐃᓚᒌᑦ ᑲᒪᒋᐅᑎᑦᓯᐊᓂᖏᑎᒍᑦ 

ᐱᒻᒪᕆᐊᓗᖁᑎᒐᓗᐊᖏᓐᓄᑦ ᐃᓄᐃᑦ ᐃᓗᒡᒍᓯᖓᑎᒍᑦ. ᐊᒥᓱᓂᒃ ᓱᓕ ᐊᕐᓱᕈᕈᑎᑦᓴᑖᕐᐸᑐᑦ ᐃᓄᐃᑦ 

ᓇᓂᔨᒐᓱᐊᕐᓱᑎᓪᓗ ᐃᓂᒋᓚᖓᔭᒥᓂᒃ ᓯᓚᕐᔪᐊᒥ ᓄᑖᒥ, ᐊᑐᑦᓭᓇᕈᓐᓇᓗᒋᓪᓗ ᐱᐅᓯᑐᖃᖏᑦ ᐊᒻᒪᓗ 

ᐊᑐᕐᑎᖏᓐᓇᓗᒍ ᐃᓗᒡᒍᓯᖓ. 

ᓄᐃᑕᑎᑕᐅᒻᒥᒪᑕ ᓄᓇᕕᒻᒥ ᐃᓄᐃᑦ ᐅᔭᕋᕐᓂᐊᓄᕐᓄᑦ ᒪᓕᒐᒥ ᐊᒻᒪᓗ ᓄᐃᑕᐅᒋᐊᓪᓚᓯᒪᑦᓱᓂ 2014-

ᒥ ᐸᕐᓇᓯᒪᐅᑏᑦ ᑐᑭᓯᓂᐊᕐᓂᒧᑦ ᑐᓴᕐᑎᓯᐅᑎᓂ, ᓄᓇᕕᒻᒥᐅᑦ ᐃᓄᐃᑦ ᓴᐳᑦᔨᓯᒪᓚᖓᔪᑦ 

ᑲᔪᓯᖏᓐᓇᓚᖓᔪᓂᒃ ᐊᒻᒪᓗ ᓂᖏᕐᕕᓴᑦᓯᐊᓂᒃ ᐱᕙᓪᓕᐊᑎᑕᐅᓂᖏᓐᓂᒃ ᓄᓇᕕᐅᑉ 

ᐅᔭᕋᕐᓂᐊᕕᐅᒍᓐᓇᓂᖓᓄᑦ (1) ᑭᖕᖒᒪᔭᖏᓐᓂᒃ ᐊᒻᒪᓗ ᐃᓱᒫᓘᑎᖏᓐᓂᒃ ᓄᐃᑎᑕᑦᓯᕕᐅᔪᑦ; (2) 

ᑐᓂᕐᕈᓯᒍᑕᐅᔪᑦ ᐃᓅᖃᑎᒌᑦ-ᒪᑭᑕᒐᓱᐊᕈᑎᑦᓴᖏᑦᑕ ᐱᕙᓪᓕᐊᑎᑕᐅᓂᖏᑎᒍᑦ ᓄᓇᓕᖏᑦᑕ; (3) 

ᒪᓕᑦᑐᑦ ᓄᐃᑕᐅᓯᒪᔪᓂᒃ ᐊᕙᑎᒧᐊᖓᔪᓂᒃ ᐊᒻᒪᓗ ᐃᓅᖃᑎᒌᓐᓂᒧᐊᖓᔪᓂᒃ 

ᖃᓄᐃᓕᖕᖓᑕᐅᓯᒪᓂᕐᓂᒃ ᖃᐅᔨᓴᕐᑕᐅᒍᑏᑦ ᒪᓕᒐᑦᓴᓯᔭᐅᓯᒪᒍᑎᖏᓐᓂᒃ; ᐊᒻᒪᓗ (4) ᓱᕐᖁᐃᑕᐅᓯᒪᔪᑦ 

ᓄᐃᑕᑎᑦᓯᖏᓐᓇᕈᑎᐅᓚᖓᑎᓪᓗᒋᑦ ᐊᒻᒪᓗ ᓄᐃᑦᓯᒋᐊᓪᓚᕈᑕᐅᓗᑎᒃ ᓄᓇᕕᒻᒥᐅᑉ ᐃᓄᐃᑦ 

ᐃᓗᒡᒍᓯᖓᓂᒃ, ᐅᖃᐅᓯᖓᓂᒃ ᐊᒻᒪᓗ ᐃᒻᒥᓂᒃ ᓇᓗᓀᕐᓯᒪᒍᑎᖏᓐᓂᒃ.  

ᐊᖏᓂᖓ ᕿᓄᒍᑕᐅᔫᑉ ᐱᓇᓱᒐᐅᑉ ᐊᒻᒪᓗ ᓄᐃᑕᓂᖓ ᐊᖏᓕᕙᓪᓕᐊᑐᐃᓐᓇᕆᐊᖃᓚᖓᔫᑉ 

ᓯᕗᓪᓕᐸᐅᑎᑕᐅᒋᐊᕐᑐᑦ 21 ᐊᕐᕌᒍᐃᑦ ᐅᖓᑖᓄᑦ ᓄᐃᑦᓯᓚᕿᓚᖓᕗᖅ ᐊᒥᓱᐃᓂᒃ ᐱᒐᓱᐊᒻᒪᕆᓐᓇᑐᓂᒃ 

ᐊᒻᒪᓗ ᐱᕕᑦᓴᓯᐊᓂᒃ ᐱᔪᓐᓇᓚᕿᓗᒋᑦ ᑲᔪᓯᖏᓐᓇᓚᖓᔪᓂᒃ ᐱᕙᓪᓕᖁᑎᑦᓴᑖᕐᑎᓯᐅᑏᑦ ᓄᓇᓕᓕᒫᒥ, 

ᐃᓄᖏᓐᓂᒃ ᐊᒻᒪᓗ ᑎᒥᖁᑎᖏᓐᓂᒃ. ᑫᐋᔩ ᐃᓱᒪᔪᖅ ᐋᕐᕿᒋᐊᕐᑕᐅᖁᔨᐅᑏᑦ ᑲᔪᓯᑎᓗᒋᑦ, 

ᐃᓚᐅᑎᓪᓗᒋᑦ ᓄᐃᑕᐅᓂᖏᑦ ᐊᕙᑎᒧᐊᖓᔪᓂᒃ ᐊᒻᒪᓗ ᐃᓅᖃᑎᒌᑦ-ᒪᑭᑕᒐᓱᐊᕈᑎᑦᓴᓄᐊᖓᔪᓂᒃ 

ᐃᑉᐱᒍᓱᓐᓂᒧᑦ ᑲᑎᒪᔩᑦ ᐃᓚᐅᕕᐅᓗᑎᒃ ᑭᒡᒐᑐᕐᑎᖏᓐᓄᑦ ᓴᓪᓗᐃᑦ, ᑲᖏᕐᓱᔪᐊᖅ, ᒪᑭᕝᕕᒃ, ᑫᐋᔩ 

ᐊᒻᒪᓗ Glencore, ᐊᒻᒪᓗ ᐱᕙᓪᓕᐊᔭᐅᓂᖏᑦ ᐋᕐᕿᓯᐊᕐᓯᒪᐅᑎᑦᓭᑦ ᕿᒥᕐᕈᔭᐅᓕᕐᕿᓚᖓᑎᓪᓗᒍ 

ᐱᓇᓱᐊᕐᑌᑦ III-ᒍᒍᑎᖓ ᐃᓕᖓᔪᓄᑦ ᓄᑖᑦ ᐊᕐᓱᕈᓐᓇᓯᓚᖓᔪᑦ, ᓄᐃᑎᕐᑕᐅᓕᑌᓐᓇᑐᑦ, 

ᐊᓯᑦᔨᓕᐅᒥᔮᕈᓐᓇᑐᑦ, ᐊᓯᖏᓪᓗ ᑲᔪᓯᑎᑦᓯᔨ ᑖᒃᑯᓂᖓ ᐱᓚᖀᒋᐊᓚᖓᑎᓪᓗᒍ. 

ᑭᖑᓪᓕᐹᒥ ᐅᖃᕆᐊᖃᕐᑐᒍᑦ ᐃᓱᒫᓘᑎᑦᑎᓂᒃ ᐃᓕᖓᔪᓂᒃ ᑐᑭᓯᐅᑎᑦᓴᓂᒃ ᐊᕕᑦᓯᒪᑦᓯᐊᓂᕐᒧᑦ ᐊᒻᒪᓗ 

ᑲᒪᓪᓚᕆᓐᓂᐅᒋᐊᓖᑦ ᑲᔪᓯᑎᑕᐅᓚᖓᓂᖏᓐᓂᒃ ᐃᓱᒪᒋᓗᒋᑦ ᑎᓕᔭᐅᒪᒍᑎᖏᑦ ᑫᐋᔩᑉ ᐊᒻᒪᓗ 

ᐊᓯᒐᓴᖏᑦᑕᐅᔪᑦᓴᐅᔪᖅ ᓄᓇᓕᓕᒫᓂ ᑎᒦᑦ. ᓴᐳᑦᔨᐅᑏᑦ ᓯᑯᑦᓴᔦᑦ ᑎᒍᐃᓐᓇᕆᔭᐅᒋᐊᖃᕐᐳᑦ 

ᐃᓕᒃᑰᑎᕐᑐᓄᑦ, ᓄᓇᓕᓐᓄᑦ, ᐊᒻᒪᓗ ᑎᒥᓄᑦ, ᓯᕗᓂᐊᓗᐊᒍᑦ ᐃᓄᐃᑦ ᑐᑭᓯᓂᐊᕐᑕᐅᓂᖏᑦᑕ. 

ᐆᑦᑑᑎᒋᓗᒍ, ᑕᑯᒐᓱᐊᕐᓯᒪᒐᑦᑕ ᕕᕗᐊᔨ 15, 2017-ᒥ ᐊᓪᓚᑕᕕᓂᖏᓐᓂᒃ ᑲᔪᓯᑎᑦᓯᔨᐅᑉ KEQC-ᒧᑦ 

ᑖᒃᑯᐊᓗ ᓈᒻᒪᒋᑦᓱᒋᑦ ᑭᓯᐊᓂ ᑖᒃᑯᐊ ᐊᓪᓚᓯᒪᔪᐃᑦ ᐃᓄᓐᓄᑦ ᑕᑯᔭᐅᒍᓐᓇᓯᑎᑦᓱᒋᑦ ᓄᐃᑕᐅᓯᒪᒻᒪᑕ 

KEQC ᖃᒻᒥᐊᐱᒃ ᑭᓯᐊᓂ ᖃᕆᑕᐅᔭᒃᑰᑎᑦᓯᕕᖓᑎᒍᑦ ᑐᑭᓯᓇᕐᑎᓯᓯᒪᔪᖅ ᑌᒣᑦᑐᐃᑦ ᐊᑐᐊᕋᑦᓭᑦ 

ᑕᑯᔭᑦᓴᖑᕐᑎᑕᐅᑲᐱᑉᐸᒋᐊᖃᕐᓂᖏᓐᓂᒃ. ᑫᐋᔩ ᐃᓕᔨᓯᒪᖕᖏᑐᖅ ᐅᖃᐅᓯᕆᔭᐅᑎᓪᓗᒋᑦ ᑕᒪᒃᑯᐊ 

ᑌᑦᓱᒪᓂ. ᓯᕗᓂᕐᒥ, ᑫᐋᔩ ᑭᒡᒐᑐᕐᑎᖃᕐᐸᒋᐊᖃᓚᖓᓕᕐᑐᖅ ᓇᐅᑐᐃᓐᓇᓂ ᑲᑎᒪᓂᕐᓂ ᐊᒻᒪᓗ 

ᑐᑭᑖᕋᓱᐊᕐᑐᓃᖃᑕᐅᓗᑎᒃ ᐃᓕᖓᑉᐸᑕ ᑎᓕᔭᐅᒪᒍᑎᑦᑎᓄᑦ ᐅᕝᕙᓘᓐᓃᑦ ᐊᖓᔪᕐᖄᓄᑦ. 

ᑫᐋᔩ ᓇᑯᕐᒦᕈᒪᔪᖅ ᑐᑭᑖᕐᑐᐃᔨᓂᒃ ᐃᓱᒪᒋᔭᒥᓂᒃ ᒪᓂᔨᒍᓐᓇᓯᑎᑕᐅᒐᒥ ᐱᑦᔪᑎᒋᑦᓱᒍ ᑖᓐᓇ 

ᐱᓇᓱᒐᖅ ᐊᒻᒪᓗ ᖃᓄᑐᐃᓐᓇᖅ ᖃᓄᐃᓕᒍᑎᑦᓴᖃᓚᖓᒍᑦᓯ ᑖᒃᑯᓄᖓ ᓇᑯᕐᓴᓚᖓᑦᓱᓂ.  

 

 

 

 

 

 


